
Savjet za nacionalne manjine Re-
publike Hrvatske 13. listopada 2022. go-
dine održao je 99. sjednicu u zgradi Vlade 
Republike Hrvatske na Trgu sv. Marka 2 
u dvorani 121/I  u Zagrebu. Uz nazočnost 
predsjednika Savjeta Aleksandra Tol-
nauera i članove Savjeta nazočila je pot-
predsjednica Vlade Republike Hrvatske 
Anja Šimpraga, državni tajnik Ministar-
stva kulture i medija Krešimir Partl, ra-
vnatelj Ureda za ljudska prava i prava 
nacionalnih manjina Alen Tahiri te pred-
stavnici Hrvatske radiotelevizije, glavni 
ravnatelj Hrvatske radiotelevizije Robert 
Šveb, pomoćnik glavnog ravnatelja Hrvat-
ske radiotelevizije Renato Kunić, glavna 
urednica programa HTV1, HTV2, HTV3, 
HTV4 i Međunarodnog televizijskog pro-
gramskog kanala Rahela Štefanović te 
glavna urednica programa Hrvatskog ra-
dija Eliana Čandrlić Glibota. 

Aleksandar Tolnauer, predsjednik Savjeta 
za nacionalne manjine, otvorio je sjed-
nicu, pozdravio prisutne i predložio  

DNEVNI RED 

usvajanje zapisnika s 98. sjednice  

Izvješće Hrvatske radiotelevizije o proiz-
vedenim, suproizvedenim i objavljenim 
programima namijenjenim informiranju 
pripadnika nacionalnih manjina u Repu-
blici Hrvatskoj u 2021. godini 

Prijedlog izmjene Kriterija financiranja i 
ugovaranja programa kulturne autonomije 
nacionalnih manjina i metodologije pra-
ćenja i vrednovanja provedbe financiranih 
programa (“Narodne novine”, broj 105/16 
i 81/20) 

Informacije o Popisu stanovništva, kućan-
stava i stanova u Republici Hrvatskoj 
2021. godine 

Zamolbe udruga i ustanova nacionalnih 
manjina za prenamjenu sredstava: 

Bošnjačka nacionalna zajednica Hrvat-
ske, Zagreb 
Savez Slovaka 
Slovensko kulturno društvo “Lipa”, 
Zadar. 
 
AD.1. Raspravljalo se o Izvješću Hrvatske 
radiotelevizije o proizvedenim, suproizve-
denim i objavljenim programima namije-
njenim informiranju pripadnika 
nacionalnih manjina u Republici Hrvat-

skoj u 2021. godini. Iz Izvješća za 2021. 
godinu proizlazi kako je Hrvatska televi-
zija u 2021. godini objavila 5180 minuta i 
15 sekundi sadržaja namijenjenog pripad-
nicima nacionalnih manjina, što čini 
0,99% ukupnog emitiranog programa. 
Predsjednik je konstatirao kako je u od-
nosu na 2020. godinu (1,045%) evidentan 
pad zastupljenosti manjina u emitranim 
programima (za 5,3%). Također je u od-
nosu na 2020. godinu i minutaža dnevnog 
informativnog televizijskog programa 
manja za 163 minute (2 sata i 43 minute), 
odnosno za 33%. Na radnom sastanku 
održanom 13. travnja 2022. godine iz-
među predstavnika Savjeta i Hrvatske ra-
diotelevizije postignut je dogovor da će se 
u rujnu 2022. godine u sklopu unutarnjeg 
ustrojstva Hrvatske radiotelevizije ofor-
miti Samostalni odjel za nacionalne ma-
njine. Obzirom na to da Samostalni odjel 
nije osnovan, na upit postavljen od strane 
Savjeta, glavni ravnatelj Hrvatske radio-
televizije Robert Šveb iznio je kako odjel 
unutar prvotnog roka nije oformljen zbog 
nedostatka resursa, stoga će njegovo osni-
vanje biti realizirano u siječnju a najka-
snije sredinom veljače 2023. godine. Od 
strane članova Savjeta jednoglasno je 
usvojen Zaključak kojim je utvrđeno kako 
zbog nedovoljne zastupljenosti programa 
namijenjenog pripadnicima nacionalnih 
manjina u cjelokupnom programu Hrvat-
ske radiotelevizije, u 2021. godini nije 
ostvareno pravo nacionalnih manjina na 
pristup javnim medijima u obimu koji je 
zajamčen Ustavnim zakonom o pravima 
nacionalnih manjina, Zakonom o Hrvat-
skoj radioteleviziji i Ugovorom Hrvatske 
radiotelevizije s Vladom Republike Hrvat-
ske. 

AD.2. Članovi Savjeta razmotrili su i 
potom jednoglasno usvojili Prijedlog iz-
mjene Kriterija financiranja i ugovaranja 
programa kulturne autonomije naciona-
lnih manjina i metodologije praćenja i 
vrednovanja provedbe financiranih pro-
grama („Narodne novine”, broj 105/16 i 
81/20). Izmjena se odnosi na članak 14. 
Kriterija kojim je propisan maksimalni 
iznos utroška sredstava u postotcima 
prema vrsti troškova za pojedine pro-
grame. 

AD.3. Predsjednik Savjeta informirano je 
sudionike sjednice o Popisu stanovništva, 
kućanstava i stanova u Republici Hrvat-
skoj 2021. godine. U nacionalnoj strukturi 
stanovništva zabilježen je ukupan pad sta-
novništva pa tako i pripadnika 16 nacio-
nalnih manjina, dok 6 nacionalnih 
manjina bilježi rast u odnosu na Popis sta-
novništva iz 2011. godine. U odnosu na 
2011. godinu kada je pripadnika naciona-
lnih manjina u Republici Hrvatskoj bilo 
7,47%, 2021. godine ih je bilo 6,2% što je 
za 1,27 % manje. Rezultati Popisa 2021. 
godine odrazit će se na prava pripadnika 
nacionalnih manjina zajamčena Ustavnim 
zakonom o pravima nacionalnih manjina 
kao što je pravo na izbor vijeća i predsta-
vnika nacionalnih manjina, pravo na za-
stupljenost na lokalnoj i regionalnoj razini 
te na pravo na ravnopravnu i službenu 
uporabu jezika i pisma. 

AD.4. Članovi Savjeta jednoglasno su 
usvojili prijedloge odluka o prenamjeni 
sredstava doznačenih za 2022. godinu za 
tri udruge nacionalnih manjina. 

Zvonko Kostelnik, prof. 

99. SJEDNICA SAVJETA ZA NACIONALNE MANJINE  
REPUBLIKE HRVATSKE

       Cijena                                                      Kuna 
         Ценa                                                      Куни10

Rukopisi se ne vraćaju. 
Objavljeni prilozi se honoriraju. 

 
Рукописи ше нє врaцaю. 

Обявени прилоги ше гонорую. 

“NOVU DUMKU” 
Izdavač: Savez Rusina RH 
               http://www.savezrusina.hr 
               savezrusina@gmail.com 

 novadumka@gmail.com 
Facebook: Savez Rusina RH Vukovar 
Za nakladnika: Dubravka Rašljanin 
Uredništvo: Vukovar, 

      Vijeća Europe 93 
Tel. / faks: 032 428–342 
IBAN HR1623400091110057465 
Tisak: Certis d.o.o., Cerna 
Naklada: 600 primjeraka 

“НОВУ ДУМКУ” 
Видава: Союз Русинох РГ 
              http://www.savezrusina.hr 
              savezrusina@gmail.com 
             novadumka@gmail.com 
Фейсбук: Savez Rusina RH Vukovar 
За видавателя: Дубравка Рашлянин 
Редaкция: Вуковaр, Рaди Европи 93 
Тел. / факс. 032 428–342 
ИБАН HR1623400091110057465  
Друкує: Цертис д.о.о., Церна 
Тираж: 600 прикладнїки 

UREDNIŠTVO: Vera Pavlović (glavna i odgovorna urednica), Ahnetka Balatinac, Ljubica Harhaj, Manuela Dudaš, Lesya Mudri i Vladimir Provči 
SAVJET UREDNIŠTVA: dr. sc. Oksana Timko Đitko (predsjednica), Marijana Džudžar, vl. Vladimir Sedlak 
LEKTORI: Marija Vulić (rusinski jezik), Andreja Magoč (hrvatski jezik) 
 
Tiskanje potpomaže Savjet za nacionalne manjine Republike Hrvatske. Na zahtjev Saveza Rusina RH s Rješenjem Ministarstva informiranja Republike Hrvatske od 15. siječnja 
1992. godine (ur. Br. 523-92-1), “Nova dumka” je upisana u evidenciji glasila pod brojem 1366 
 
Prilozi autora potpisani imenom ne moraju odražavati mišljenje uredništva i izdavača. 

РЕДAКЦИЯ: Вера Павлович (глaвнa и одвичaтельнa редaкторкa), Aгнеткa Бaлaтинaц, Мануела Дудаш, Любица Гаргай, Владимир Провчи, Леся Мудри 
СОВИТ РЕДAКЦИЇ: д.ф. н. Оксaнa Тимко Дїтко (предсидaтелька), Мaриянa Джуджaр, о. Владимир Седлак 
ЛЕКТОРЕ: Мaрия Вулич (руски язик), Андрея Маґоч (горвaтски язик) 
 
Друковaнє помaгa Совит зa нaционaлни меншини Републики Горвaтскей. 
Нa вимaгaнє Союзу Русинох и Укрaїнцох Републики Горвaтскей з Ришеньом Министерствa информовaня Републики Горвaтскей од 15. януaрa 1992. року (УЧ. 523–92–1) 
„Новa думкa” уписaнa до евиденциї явних видaньох под числом 1366. 
 
Aвторизовaни тексти нє знaчa же то источaсно и стaновиско редaкциї лєбо видaвaтеля. 

       У Петровцох, 1. октобра, 
означена 31. рочнїца страданя 
бранїтельох и цивилох, та з 
тей нагоди у церкви Покрова 
Пресвятей Богородици слу-
жена панахида хтору служел 
паноцец Владимир Седлак 
за шицких забитих, нєстатих 
и умартих горватских бранї-
тельох и цивилох.  
       На грекокатолїцким те-
метове, на самим початку 
скорей покладаня венцох, 
Хлопска шпивацка ґрупа 
КУД-а „Яким Гарди“ одшпи-
вала гимну Републики Гор-
ватскей, а потим положели 
венци и запалєли швички фа-
мелиї погинутих и нєстатих 
горватских бранїтельох и ци-
вилох. Венєц положел и ви-
сланїк Министерства горват-

ских бранїтельох Стипо Ри-
мац, висланїк Вуковарско-
сримскей жупаниї. У мено 
Городу Вуковару Совита за 
бранїтельох пан Томислав 
Йосич и Општина Боґданов-
ци заєднїцки венєц шицких 

горватских бранїтельох.  
После покладаня венцох па-
ноцец Владимир Седлак од-
служел молитву за шицких 
погинутих и привитал шиц-
ких присутних домашнїх, а 
так и госцох. Началнїк Оп-

штини Боґдановци Марко Ба-
рун надпомнул на храбросци 
и єдинству на вибраней чеж-
шей драги по шлєбоду у тво-
реню сучасней Горвтскей, а 
спред министерства горват-
ских бранїтельох Стипо Ри-
мац, висланїк Вуковарско-
сримскей жупаниї шицких 
присутних здогаднул на 1991 
рок. На покладаню венцох 
присуствовал и Звонко Кос-
телник, член Совиту за на-
ционални меншини РГ. На 
концу Хлопска шпивацка ґру-
па КУД-а „Яким Гарди“ од-
шпивала ище єдну пригодну 
писню. После покладаня вен-
цох и привитних словох шиц-
ки були поволани на банкет 
до Соколани.  
Звонко Костелник, проф. 

Молитва и покладанє венцох на Петровским грекокатолїцким 
теметове при памятнїку страдалим у нєстатим бранїтельом и 
цивилом у Отечественей войни

ОЗНАЧЕНА 31. РОЧНЇЦА СТРАДАНЯ БРАНЇТЕЛЬОХ И  
ЦИВИЛОХ У ПЕТРОВЦОХ

       У Миклошевцох, 8. ок-
тобра зоз пиєтетом означена 
31. рочнїца страданя жите-
льох у Отечественей войни. 
Числени Миклошевчанє и 
госци, представителє бранї-
тельских здруженьох як и 
представителє локалней, жу-
панийскей и державней влас-
ци присуствовали на Служби 
Божей котру у миклошевскей 
церкви служел домашнї парох 
о. Роман Ступяк. Потим, у 
центру валала, коло памятней 
табли присутни дали чесц и 
здогадли ше шицких постра-
даних. Венци и швички пред 
памятнїк положели члени фа-
мелийох погинутих и нєста-
тих Миклошевчаньох, пред-
ставнїки власци, члени бра-
нїтельских орґанизацийох и 
цивилних здруженьох зоз по-
друча општини. Означованє 
дня страданя орґанизовала 
Општина Томповци и Месни 

одбор Миклошевци. 
       Шлїдуюцого дня, 9. ок-
тобра, у миклошевским Бу-
динку култури у орґанизациї 
здруженя бранїтельох Оп-
штини Томповци була отри-
мана промоция кнїжки „Стра-
теґийна охранєбна операция 
’91./’92. року“ дзе пред нє-
вельочислену публику авторе 

кнїжки, ґенерал у пензиї Ви-
нко Врбанац и бриґадир у 
пензиї Стєпан Антолашич, 
бешедовали о стратеґийней 
операциї у Славониї 1991. – 
92. року, важней за розуменє 
початку, розвитку и кулми-
нациї воєних збуваньох и кот-
ра одлучовала о дальшей 
судьби Горватскей у Отечес-

твеней войни. 
       Истого дня Миклошев-
чаньом бул представени и 
документарни филм „Шта-
фета шмерци“ котри настал 
прешлого року и по тераз є 
приказани у велїх местох на-
шей держави. Филм приказує 
реални подїї у Отечественей 
войни котри ше збували од 
10. по 22. октобер 1991. року 
у минским полю нєдалєко од 
Маринцох. Од 11 горватских 
бранїтельох котри рушели з 
окупированих Боґдановцох 
и настрадали од минох, нєшка 
живи лєм двоме, Ивица Юр-
чан и Дюро Ковачевич, хтори 
у филму приповедаю о 
страхотох яки прешли. На 
концу проєкциї филма патра-
че мали можлївосц бешедо-
вац зоз Ивицом Юрчаном о 
його шведоченьох подїйох 
тих дванац страшних дньох. 
                          Леся Мудри 

Покладнє венцох и палєнє швичкох при памятнїку страдалим и 
нєстатим бранїтельом и цивилом у Отечестевней войни у 
центру Миклошевцох

ПРИГОДНО ОЗНАЧЕНА 31. РОЧНЇЦА СТРАДАНЯ  
МИКЛОШЕВЦОХ

ПOPИС ЖИТЕЛЬСТВА 
Остатнїх дньох тема шицких политичних, 
та аж и дружтвених сходох – попис житель-
ства. Нїхто ше нє може начудовац кельо ше 
вкупне число жительох у Горватскей змен-
шало. Национални заєднїци нє можу вериц 
же их єст нательо менєй, та аж анї католїцка 
церква нє вери же Попис жительства 2021. 
року релевантни за правдиви стан католїкох 
у Републики Горватскей.  
Поведли бизме, цошка ше ту нє склада. 
Знаме же Попис бул даскельо раз прекла-
дани пре рижни причини, а найвекша при-
чина була пандемия вируса корона пре 
хтору шицко було подполно поремецене.  
Знаме и же пописоваче нє були задовольни 
з дньовнїцами яки им були понукнути, а на 
власни очи зме ше прешвечели же и после 
телефонских поволанкох до Державного за-
воду за статистику до Заґребу же би послали 
пописовача, та до Заводу за статистику Ви-
нковци, гоч обецали, пописовач нє пришол.  
По перши раз ше 2021. року случело само-
пописованє, а е-пописни питальнїк бул и на 
язикох национланих меншинох. 
Шицки хтори мали е-особну карточку могли 
ше самопописац прейґ интернету, та и шиц-
ких зоз свойого обисца. Проблем настал кед 
требало пописац старши особи хтори нє 
маю е-особну карточку, а нє находза ше у 
истим обисцу зоз своїма дзецми. Дзеци их 
нє могли пописац, а пописоваче, хто зна 
прецо, до даєдних обисцох нє зашли. Ре-
ално, тото чежко доказац, алє шицки знаю 
же було таки случаї. Алє, як гваря, за роз-
лятим млєком нє вредзи плакац. 
Прето у моїм наслову стої статистика чи 
реалносц. 
СТАТИСТИКА ЧИ РЕАЛНОСЦ 
Вшелїяк же мушиме мац даяки податки же 
бизме ше могли реферовац на исти кед 
жадаме арґументовано розправяц лєбо 
писац о тей тематики. Алє знаме кельо нас 
реално єст, а келї ше пописали як Руснаци. 
Ту тераз тота цака – чи вообще дацо значи 
же дахто Руснак кед є у Державним заводу 
за статистику нє уписани же є Русанк? По-
правдзе, значи. Значи нам хтори з тоту особу 
будземе бешедовац по руски, алє нажаль, 
за шицки други СТАТИСТИЧНИ информа-
циї, кед є нє уписани же є Руснак, то значи 
же є инше. А тото вец за собу цага гевто цо 
найчастейше споминаме – права цалей за-
єднїци.  
Держава спрам статистичних податкох до-
дзелює права меншином, а тиж так и фи-
нансийни средства. 
Кед ше финансийни средства зменшаю, ква-
литета планованих програмох будзе слабша, 
а вец помали ширша заєднїца престанє пре-
познавац меншину та ше вона помали за-
гаши. Нє загаши ше у власним обисцу, алє 
загаши ше як препознатлїви фактор у шир-
шей заєднїци. 
Гуторене же Совит за национални меншини 
нє будзе зменшовац средства меншином, 
алє будзе давац пенєж спрам програмох. 
Поставме питанє чи бизме ми сами давали 
пенєж дакому же би пестовал цошка цо анї 
сами припаднїки тей национаней заєднїци 

нє ценя достаточно же би ше вияшнєли як 
припаднїки истей? З часом, вироятно дахто 
постави и таке питанє.  
Попис 2021. року, як зме уж написали, бул 
єден з найлибералнєйших и поведли бизме, 
найлєгчейших за пописовачох, алє указало 
ше же принєсол вельо того нєясного, а як 
зме уж написали, аж и католїцка церква, 
хтора як институция високо котира у Гор-
ватскей, виказала подозривосц до релеват-
носци приказаних податкох. 
Кед патриме статистични податки лєм за 
нашу националну меншину, видзиме же од 
попису жительства 1971. року та по нєшка, 
наша национална заєднїца рапидно траци 
число припаднїкох.  
КАЖДИ 10 РОКИ НОВИ ПОДАТКИ 
Спрам Попису 1971. року Руснацох було 
3.728 лєбо 0,08% у вкупним числу жительох 
теди кед у Горватскей бивали 4.426.221 
особи.  
Року 1981. у Горватскей жило 4.601.469 жи-
тельох, а Руснацох було 3.321 односно 
0,07%.  
Дзешец роки потим, 1991. року, Горватска 
мала найвекше число жительох спрам ско-
рейших рокох, точно 4.784.265 алє число 
Руснацох ше зменшало на 3.253 гоч процент 
остал исти як и 10 роки скорей, 0,07%.  
Уж 2001. року, число жительох у Горватскей 
ше барз зменшало, пописане 4.437.460 
особи, а Руснаци на тим Попису прешли 
ище горше, пописани 2.337 особи, односно 
0,05%. 
О 10 роки, 2011. року жительох Горватскей 
було 4.284.889, а Руснаци знова траца вельке 
число своїх припаднїкох, було нас лєм 1.936, 
алє пре зменшане число вкупних жительох 
у Держави, посток остава исти 0,05%.  
То статистика. Число ше зменшує алє про-
центуална вредносц остава иста. Кед ше 
применї на меншински права, випатра як 
же ше нїч нє траци. Медзитим, як заєднїца, 
як конар хтори ше треба шириц и роснуц, 
трациме вельо. 
Прешлорочни Попис указал ище нєвигод-
нєйшу статистику, як за жительох Горват-
скей, так и за векшину националних мен-
шинох.  
У Горватскей, спрам Попису жительства 
2021. року жиє 3.871.833 особи односно 
9,25% менєй як 2011. року. Руснацох тераз 
єст 1.343, односно 0,03% (жридло Дер-
жавни завод за статистику, остатня пре-
менка 7. октобра 2022. року). 
Як зме могли вичитац зоз Державного за-
воду за статистику, одкадз и позберани 
шицки горе пласовани податки, шицки на-
ционални меншини чишля менше число 
припаднїкох, єдино Ромох єст вецей. 
ПО НАШИХ МЕСТОХ 
Нашли зме и тоти податки:  
Вуковарско-сримска жупания 2011. року 
мала 1.427, а 2021. ма 965 Руснацох. 
Осєцко-бараньска 2011. року мала 100, а 
2021. лєм 62.  
Город Заґреб хтори у тим случаю ма знач-
носц Жупаниї, 2011. року чишлєл 134 руски 
души, а нєшка ма 111. 

Сам город Вуковар ма 323 особи вияшнєти 
як Руснаци, а пред 10 роками мал 440.  
Општина Боґдановци пред 10 роками мала 
444 Руснацох, а нєшка 301. До општини 
Боґдановци припадаю Петровци.  
Општина Томповци 2011. року мала 272 
Руснацох, а нєшка 183. Ту припада место 
Миклошевци. Город Осиєк мал 58, а нєшка 
37. 
РУСНАЦИ ПРОСЕКОВО ЯК И ВЕК-
ШИНА У ГОРВАТСКЕЙ – СТАРШИХ 
РОКОХ 
Знаме же зме медзи старшима национал-
нима меншинами у Держави, же велї по-
марли алє ище вецей ше их одселєло до 
иножемства, медзитим статистика треба за-
старац каждого з нас кед жадаме же би Рус-
наци обстали у идуцих рокох.  
Проблематика нєвияшньованя по национал-
ней припадносци ище вше барз присутна, 
алє ту, окрем на здрави розум нє мож уплї-
вовац. Кед ше и попри того же мац и оцец 
Руснаци, їх дзецко нє чувствує и нє вияш-
нює як Руснак, цо ту може зробиц руска за-
єднїца? По важацих предписаньох о охрани 
особних податкох, нїхто ше нїкому нє шме 
анї опитац цо є по националносци. Гоч по 
местох дзе єст найвецей Руснацох, каждого 
можеме начишлїц, бо ше медзи собу скоро 
шицки познаме, та барз добре знаме хто то 
тот цо ше нє вияшнєл. 
Алє статистика того Попису жительства 
2021. року така яка горе написане, а о 10 
роки, як народ гвари – хто прежиє будзе 
приповедац. Наздавайме ше же Руснаци 
прежию. 
Треба ище наглашиц же ведуца по числу 
Руснацох и далєй Вуковарско-сримска жу-
пания, та треба обрациц окремну повагу же 
би ше оможлївело тим цо жадаю ту остац, 
вигодни условия за роботу и живот, же би 
нє напущовали тото подруче, односно же 
би ше аж и врацели кед би пожадали. 
Мушиме ище констатовац же, як нацио-
нална заєднїца хтора ма вельке число при-
паднїкох розошатих по числених жемох 
швета, алє нє ма єдну державу з хторей би 
ше могло приселїц векше число Руснацох 
до Горватскей, мушиме ше намагац сами 
обстац. Лєбо на даяки способ понукнуц на-
шим хтори пошли вонка, же би ше врацели. 
Знам же то звучи як утопия и же нєшкайши 
миґрациї таки масовни и швидки же ше дзе-
поєдни застановяю на истим месце аж кед 
пойду до пензиї. Алє, понеже нє маме таку 
матичну державу яку маю нпр. Мадяре и 
Словаци, хторим матични держави помагаю 
на числени способи же би ше затримали у 
Горватскей, мушиме себе посвидомиц же 
ми отадз, ту зме народзени, ту зме одховани, 
алє у наших руских фамелийох и ту наш 
дом, нашо школи, нашо церкви, нашо дзеци 
и унучата. Намагайме ше обстац и остац 
свойо на своїм – Руснаци.  
Наздавам ше же пошвидко позберам ище 
податки о шицких местох у Горватскей дзе 
жию Русанци, та вам и тото презентуєм у 
даєдней идуцей статї, же бисце мали сличку 
о тим дзе нас 1.343 жиє и як зме барз розо-
шати по цалей нашей держави. 

Агнетка Балатинац 

ПОПИС ЖИТЕЛЬСТBА – СТАТИСТИКА ЧИ РЕАЛНОСЦ



Кед сом 2017. року з Владом 
бешедовала о його живоце за 
рубрику Людзе, роки, живот 
хтору пишем за Руске слово, 
нїч нє нагадовало же ноши у 
себе чежку хороту. Бул полни 
ентузиязму, як за приватни 
плани, так и за роботу у 
Дружтве, у рускей заєднїци... 
Плановал длугорочно, а да-
вал цалого себе до каждей 
активносци хтору започинал. 

Початком фебруара 2022. 
року нагло ше похорел, а ди-
яґноза була престрашна. Нє 
верели же прежиє операцию. 
Алє Владо борец. На шицких 
фронтох вон вельки борец. 
Нє лєм же прежил чежку 
операцию, алє почал примац 
терапию хтора му помогла 
же би ище пожил. И пожил, 
аж пришол и на Петровски 
дзвон, слаби и у кочику, алє 
моцного духа. Любел своїх 
Руснацох, свойо Дружтво. 
Давал им потримовку аж и 
таки хори.  

Алє вец, 20. септембра, цело 
вецей нє витримало. Загашел 
ше живот Влади Русина.  

Кед зме 21. септембра пошли 
на теметов одпитац ше од 
нього, слунко так моцно 
швицело и було так цепло же 
ми перше на розум спадла 
думка же ше нам то Владо 
ошмихує, там дзешка од горе 
и же є радосни же зме го при-
шли випровадзиц. А вец, кед 
зме ше уж мали розисц з 
його тужемским целом, на-
двила ше така чарна хмара 

над позберанима на хованю, 
так моцно почал падац 
диждж и дуц витор же ми на 
розуме було лєм же то Владо 
плаче бо ше розиходзиме на 
тим швеце. Шицки остали по 
сам конєц, гоч диждж бул 
таки моцни же зме премокли 
до нїтки, та анї амрели нє-
барз помагали бо дул барз 
моцни витор. 

Владо тераз меркує на своїх 
наймилших, меркує на свойо 
Дружтво и на свою руску за-
єднїцу там дзешка з райских 
висотох, дзе ми вирни ве-
риме же одходзиме кед за-
кончи наш тужемски живот.  

Най му будзе лєгка тота ву-
коварска жем и най спочива 
у мире Божим. Останє нам у 
красних памяткох и барз нам 
будзе хибиц. 

Приношиме Владову припо-
ведку о його живоце хтору 
зме написали 2017. року. 

ВЛАДО РУСИН 

РУСИН ПО ПРЕЗВИСКУ, 
АЛЄ И ПО НАЦИОНАЛ-
НОСЦИ 

Кед ше упознава з другима, 
гутори – Русин. Собешеднїк 
гвари – Мило ми, а як ше 
преволуєце?         – Русин, 
гвари Владо з ошмихом. 

– Мой прадїдо пришол з Ук-
раїни и предпоставя ше же 
го почали волац Русин, гоч 
нє по презвиску, алє вец му 
то остало як презвиско, тол-

кує Владо. 

– Народзени сом на святого 
Петра, 29. юния 1956. року 
у Вуковаре, алє ниа, нє наво-
лали ме Петро – гвари 
Владо.  

ОЦЕЦ З ЛАТЯРКУ, МАЦ 
З ПЕТРОВЦОХ, А РОС-
НУЛ У ВУКОВАРЕ 

Оцец Славко по походзеню з 
Латярку, а мац Марча Ґвож-
джак зоз Петровцох. Кед ше 
побрали, почали бивац у Ву-
коваре, нєдалєко Владових 
дїда и баби по оцови. Так 
Владо, док нє рушел до 
школи, углавним роснул у 
дїда и баби Русинових. Їх 
хижа була остатня на драги 
з Вуковару за Петровци, та 
дзеци уживали у бависку на 
отвореним. За хижу спрам 
Петровцох були поля. Як 
дзеци правели губаби, ба-
вели ше з домашнїма живо-
тинями, чупкали по баркох 
после лєтних дижджох и 
нїґда им нє допило буц вонка 
и видумовац рижни бависка.  

– Ходзел сом до Основней 
школи „Стєпан Супанц“ дзе 
ходзели и мойо дзеци, а тераз 
ходза и унуки. Уж сом вецей 
як 50 роки вязани за тоту 
школу. Директоре и настав-
нїки ше меняли, а моя фаме-
лия ше вше ту школовала. 
Могли би ми дац дяку пла-
кету за вирносц школи – през 
шмих гутори Владо. 

– Кед сом ходзел до основ-
ней школи, ходзел сом пара-
лелно и до музичней. Учел 
сом грац гармонику и ґитару. 
Закончел сом нїзшу музичну 
школу, а 70-тих рокох сом по-
чал грац у КУД „Осиф Кос-
телник“. 

По законченей основней 
школи предлужел школованє 
у класичней ґимназиї „Томо 
Ґорета“ у Вуковаре, а вец ше 
уписал на Польопривредно-
машински факултет у Ви-
нковцох, дзе абсолвовал, алє 
нїґда нє дипломовал. Гвари, 
дахто пове же чкода, алє 
йому нє жаль, задовольни є 
зоз своїм животом и нїч би 
нє менял. 

После войска, котре теди 
було обовяне, купел камион 
и почал превожиц робу. Єден 
час му добре ишло, а кед ше 
почало случовац же ше нє 
могла наплациц робота котру 
зробел, преруцел ше до Чаз-
матрансу дзе робел як шофер 
по сам початок войни у Гор-
ватскей. 

ПЕРША ЛЮБОВ МУ-
ЗИКА 

Пред тим як пошол до 
войска, упознал терашню 
супругу, Младенку Рубич, 
котра по походзеню зоз Том-
повцох. Побрали ше 1981. 
року, а 1982. року народзела 
ше Таня, їх перше дзецко. О 
длугши час, 1996. народзела 
ше Марча. У медзичаше була 

ТОГО ДНЯ И НЄБО ПЛАКАЛО 
ВЛАДО РУСИН 1956. – 2022.

Младенка и Владо Русин зоз дзивками Таню и Марию

Владо Русин



война. Страшни часи у Ву-
коваре.  

– Кед постало престрашне за 
жени и дзеци, одведол сом 
жену и дзецко до Сплиту, дзе 
супруга ма родзину, а я ше 
врацел до Вуковару. 

Прешол пекло войни у Ву-
коваре дзе є ранєти и тортури 
лаґрох у Сримскей Митро-
вици и Нишу, алє оптимизем 
и радосни дух нє страцел. 
Мал значни длужносци у 
горватским войску, здобул 
високи официрски чин, а 
1998. року одлучел прилапиц 
пензию и од теди, як сам 
гвари, постал щешлїви пен-
зионер. 

Без огляду на шицки нєволї 
котри прежил под час войни, 
врацел ше своєй першей лю-
бови – музики. 

– Кед сом закончел музичну 
школу, грал сом ґитару у 
„Осифови Костелникови“, 
алє ме зацикавел и дуйни го-
родски оркестер, та сом ше 
уписал там и научел грац на 
буґнох. Буґни ми були ци-
кави бо паметам же старши 
гуторели же дзивки патра на 
шпивача, алє пойду з буґна-
ром, а я як леґинь, дзечнє за-
патрал дзивки – през франту 
приповеда Владо.  

Алє любов ґу музики остала 
и по нєшка. 

Кед ше после войни, 2001. 
року як фамелия врацели до 
Вуковару, уписал и себе и 
Марчу (младше дзивче) до 
КУД „Осиф Костелник“. 
Марча як шейсцрочне дзивче 

почала танцовац у Дружтве, 
шпивала у хору и соло, а тота 
любов и нєшка присутна, та 
гоч ше одала за паноца Олеґа 
Закалюка и пошла жиц до 
Райового Села, дзечнє по-
мага Дружтву и ище вше 
водзи хор.   

– Вона тиж закончела му-
зичну школу, алє вона ви-
брала напрям клавир. Пома-
гаме єдно другому у 
Дружтве, я робим з оркес-
тром, а вона зоз шпивачами. 

На уровню Союзу Русинох 
РГ плануєме формовац єден 
национални оркестер, а тиж 
и фолклорни ансамбл, толкує 
Владо. За тераз секретар 
Союзу Звонко Костелник и я 
порушали зазберованє гуда-
кох зоз Вуковару, Петровцох 
и Райового Села, а у блїзкей 
будучносци плануєме аними-
ровац и гудакох з Осиєку. 
Тиж плануєме формовац и 
здружени фолклорни ан-
самбл, бо за траз маме по 
даскельо пари у каждим на-
шим месце, а то барз мало 
кед ше идзе госцовац на 
даяки вельки манифестациї.  

– Дзеци нєшка зацикавенши 
за електронски бависка як за 
очуванє културного скарбу 
националней меншини, алє 
ниа, я мам тройо дзеци у ор-
кестру котри барз любя нашу 
културу, робим з нїма и ви-
дзи ше ми же ме дзеци любя, 
а и я любим их. Мам и двойо 
таки менши котри барз 
крашнє шпиваю.  

– Знам же то за дзепоєдни 
штредки дробнїца кед ше 
спомнє двойо-тройо дзеци 

лєбо даскельо фолклорни 
пари, алє у местох дзе була 
война и замарла континуо-
вана аматерска дїялносц, 
вельки успих, попри шицких 
понукнуцох у городзе, при-
цагнуц дакого праве до рус-
кого дружтва – толкує Владо 
стан културного аматеризма 
у Вуковаре. 

– Нєдавно зме так здружени, 
Вуковар, Петровци и Райово 
Село були у Риєки, госцо-
вали зме при Дружтву Руш-
няк. Мали зме три цалове-
чарши коцерти през три днї. 
Наступи знїмала телевизия, 
та и то вельке доприношенє 
за препознаванє Руснацох 
кед ше даґдзе зявя. Знїмала 
и национална телевизия, 
емисия Призма котра про-
вадзи национални меншини, 
та ше наздаваме же нас буду 
волац и на други госцованя. 
Людзе любя Руснацох, любя 
наш фолклор, вше нас 
крашнє привитаю и треба за-
чувац тоту препознатлївосц 
и популарносц. 

ПОСТАВЕНИ ФУНДА-
МЕНТИ ДЗЕЦИНСКЕЙ 
М А Н И Ф Е С Т А Ц И Ї 
„ПЕРШИ АПЛАУЗ“ 

КУД „Осиф Костелник“ по-
ставел фундаменти дзецин-
скей манифестациї „Перши 
аплауз“ котра єдина така ма-
нифестация котру орґанизую 
Руснаци у РГ. 

 – Прешлого року на мани-
фестациї було коло 200 
дзеци. То нє були лєм руски 
дзеци, алє и нашо приятелє 
з других местох дзе нас по-
волую на госцованя. 

Маме барз добре сотруднїц-
тво з Марию Бистрицу, дзе 
каждого року госцує нашо 
Дружтво, а влонї до нас при-
шли 48 особи, а од того 43 
дзеци. Задумайце 40 дзеци 
на бини! Прекрасни призор! 
Кед би голєм и ми мали те-
льо – з носталґию комента-
рує Владо, здогадуюци ше 
часох кед и у наших местох 
тиж було тельо, а даґдзе и ве-
цей дзецох. 

Попри роботи у КУД „Осиф 
Костелник“, Владо активни 
и у городским дуйним оркес-
тру, та и з нїма ма вельо на-
ступи по цалей Горватскей. 

Владо ма вельо енерґиї и 
дзеки за роботу, а як сам 
гаври, циль му же би ше Рус-
наци цо баржей указовали 
през пестованє културного 
скарбу и же би вше векше 
число гражданох препозна-
вало Руснацох кед ше зявя на 
манифестацийох. Зоз влас-
ного искуства шведочи же 
ище вше дзепоєдни нє знаю 
хто и цо Руснаци, а шицки 
хваля фолклорни наступи, 
насампредз красу и схопносц 
младих дзивкох и леґиньох у 
фолклорних бравурох котри 
указую на наступох, алє и 
красу народного облєчива. 

 – Кед наступаме у месце дзе 
людзе нїч нє знаю о Русна-
цох, а єст и таки места у Гор-
ватскей, после наступу 
шицки одушевени, шицки 
нас любя. Длужносц нам 
очувац тоту красну слику о 
Русанцох. 

Агнетка Балатинац 
Вуковар, 4. юний 2017. 

Владо Русин Владо Русин грає до буґни

ЗАКОНЧЕЛИ 57. ВИНКОВСКИ ЄШЕНЇ

     Винковски єшенї постали 
популарно-наукови сход 
жридловей култури котри ви-
шли зоз души наших людзох, 
вони чуваре кедишнього ва-
лала, звичайох и писньох, 
вони указую слики прешлос-
ци и терашньосци, упуцуюци 
на нєвиглєдани напрями и 
можлївосци у будучносци. 
 
Винковски єшенї почали 9. 
септембра зоз манифестацию 
„Фолклорни вечари“, на кот-
рих ше представели понад 
шейдзешат фолклорни ан-
санбли зоз Вуковарско-срим-
скей жупаниї и иножемства. 
Медзи телїма учашнїками на-
ступело и єдине нашо руске 
дружтво КУД „Яким Гарди“ 
зоз Петровцох, а котре по-
рядно наступа на тей мани-
фестациї 

Наступ наших аматерох котри 
ше представели зоз „Рускима 
народнима танцами“ у про-
вадзеню свойого оркестра и 
Хлопскей шпивацкей ґрупи 
Дружтва, котра шпивала пис-
нї у танцох, одушевел пуб-
лику на фолклорних вечарох 
13. септембра, а тиж так и 
фахови жири котри за наступ 
мал лєм слова похвали, и на-
глашели же би ше таке жрид-
ловe облєчиво и дзивоцке че-
санє требало цо длужей за-
тримац. 
Петровчанє уж традицийно 
на каждих Єшеньох на котрих 
презентую жридлово танци 
и писнї, а тиж так и народне 
облєчиво Руснацох того краю, 
а публика була одушевена и 
щира у кляпканю. 
 

Петровчанє ше 18. септембра 
представели и у дефилеу, на 
котрим по винковских улїцох 
участвовало вецей як 3000 
учашнїкох зоз 69 фолклорних 
дружтвох, 30 парадни кочи 
и 52-йо шедлаче. 
Шветочни дефиле учашнїки 
закончели зоз славонским ко-

лом при парку, а вельочис-
лени танцоше и парадни кочи 
ше постарали же би Винков-
ци знова заблїщали од прек-
расного облєчива и народних 
писньох провадзени зоз на-
роднима оркестрами.  
Звонко Костелник, проф. 

Члени КУД „Яким Гарди“ на тогорочних Винковских єшеньох Памятка на наступ

У шветочним дефилеу през винковски улїчки

Венчик руских народних танцох на бини Винковских єшеньох 
2022. р.

Поздрав зоз бини после шветочного дефилеа

�   O NAŠEM JEZIKU - О НАШИМ ЯЗИКУ

ҐРАМАТИКИ РУСКОГО ЯЗИКА  (5)

Нагло претаргнути живот 
Миколи Кочиша була велька 
утрата и за нашу наукову дї-
ялносц. Заш лєм Кочиш сциг-
нул поставиц тоту другу ґа-
радичу котра водзела нашу 
бешеду ґу сучасному стан-
дардному язику. 

Трецу ґарадичу на драги стан-
дардизациї нашого язика по-
ставел Юлиян Рамач. Вон, 
яґод и його предходнїки, Кос-
тельник и Кочиш, нє обявел 
лєм ґраматику, алє и други 
виданя важни за стандарди-
зацию язика. 

Ю. Рамач 2002. року обявел 
Ґраматику руского язика. Лєм 
по єй обсягу на 615 боки ви-
дно же вона капиталне дїло.  

Цо ше дотика жанру ґрама-
тики, ю можеме тримац за 
нормативну кед маме у виду 
тоти часци у хторих ше опи-
сує фонетика и ґраматика у 
узшим смислу, а тиж и лек-
сиколоґия. Медзитим, кнїжка 
ширша – у нєй додати ище 
два часци: перша о историй-
ней ґраматики, а у другей 
дати податки о историї роз-
витку литературного язика. 
На тот способ у ґраматики 
Ю. Рамача обєдинєни два 
приступи – нормативни, тє. 
намаганє дац систематични 
и дошлїдни опис нормох су-
часного литературного язика 
и їх розличносци од усней 
бешеди, и чисто науково-тео-

ретични, хтори преходзи гра-
нїци нормативного описова-
ня. Кед бизме ше и нє зло-
жели з таким злучованьом у 
єдней кнїжки часцох цалком 
розличних по цильох и за-
даткох, и кед вежнєме до ог-
ляду же кнїжка наменєна на-
сампредз школяром, та и у 
тим случаю мушиме повесц 
же автор перши раз у рускей 
филолоґиї дал найподполнєй-
ши податки о нашим язику. 

Надпомнїме ґу тому же автор 
стаємно прави паралели мед-
зи литературну норму и усну 
бешеду, указує дзе треба, на 
сербски уплїв. Ми тримаме 
же таки приступ барз вредни, 
бо ше литературни язик роз-
патра нє лєм сам по себе, у 
його, так повесц, „чистей“ 
форми, алє у вязи и у взаєм-
них одношеньох з нєкодифи-
ковану форму, яку представя 
усна бешеда, и зоз сушедним 
вельким язиком, хтори окон-
чує стаємни уплїв и аж при-
цисок. Ю. Рамач нєпреривно 
свидоми того дзелєня на 
живу, каждодньову бешеду, 
народни язик з єдного боку, 
и на стандардни, литературни 
язик, з другого. То наглашує 
и у ґраматики: „Даєдни язич-
ни елементи ше нє хасную 
по утвердзених нормох, алє 
их спонтано прилапює век-
шина хасновательох єдного 
литературного язика. То ок-
реме важи за нєдостаточно 
нормовани литературни язи-
ки, до яких спада и наш язик“. 

Думам же попри шицких ква-
литетох котри ма Ґраматика 
Ю. Рамача, вона окреме важ-
на пре три свойо поглавя кот-
ри у ранших двох ґраматикох 
лєбо нє було, лєбо нє у такей 

мири:  

1. Синтакса по Рамачову Ґра-
матику була барз скромно об-
робена у наших ґраматикох. 
Рамач дава, гоч и традицийни, 
алє дошлїдни и систематични 
опис одношеньох медзи сло-
вами у виреченю.  

2. у Лексиколоґиї, автор ана-
лизує руску лексику з роз-
личних становискох – єй по-
ходзенє, териториялне, соци-
ялне, стилистичне хаснованє, 
активне и пасивне хаснованє.  

3. у часци Историйна ґрама-
тика Рамач перши раз у на-
шей филолоґиї представя ос-
новни процеси праславянскей 
фонетики хтори ше одражели 
у руским язику, отвера и дас-
кельо питаня историйней 
морфолоґиї, дава периодиза-
цию историї рускей писме-
носци и литературного язи-
ка. 

Юлиян Рамач яґод и його 
предходнїки, окрем зоз ґра-
матику, задлужел нас и зоз 
лексикоґрафичнима виданя-
ми. Як зме гварели на початку 
тей сериї текстох, же би єдна 
бешеда постала нормовани 
язик муши мац ґраматику, 
словнїк и правопис. Юлиян 
Рамач бул редактор и укладач 
найважнєйших словнїкох у 

нашим язику: Сербско-рус-
кого словнїка, 2 томи, Рус-
ко-сербского словнїка и Слов-
нїка руского народного язика, 
2 томи. Зложел и дзепоєдни 
други словнїки: Руску лек-
сику, Фразеолоґийни словнїк.  

У теориї лексикоґрафиї єст 
правило драги по котрим ше 
на меншинских язикох укла-
даю словнїки. По тим пра-
вилу перше виходзи словнїк 
у котрим перши язик век-
шински, а преклада ше на 
меншински, потим виходзи 
словнїк у котрим перши язик 
меншински, а преклада ше 
на векшински. Лєм дзепоєдни 
меншински заєднїци маю 
досц сили видац єдноязични 
словнїк свойого язика. О важ-
носци такого словнїка нє му-
шиме вельо бешедовац, алє 
мушиме надпомнуц же и ве-
льо численши язични заєд-
нїци нє маю свой єдноязични 
словнїк. Дзекуюци Юлинови 
Рамачови, ми таки словнїк 
маме. 

Пре шицко спомнуте, нагла-
шуєме же Юлиян Рамач по-
ложел трецу ґарадичу у нор-
мованю руского язика. Вон 
конєчно виведол наш язик 
на уровень сучасних стан-
дардних язикох дзекуюци ок-
реме своєй велькей ґраматики 
и єдноязичному словнїку. 

Оксана Тимко Дїтко

Рамачова Ґраматика руского 
язика

Словнїк руского народного 
язика

Даєдни зоз словнїкох котри 
уложел и ушорел Ю. Рамач

ВИБЕРАНКОВА СКУПШТИНА КУД „ОСИФ КОСТЕЛНИК“
Внєдзелю, 25. септембра, от-
римана Виберанкова скуп-
штина КУД „Осиф Костел-
ник“ Вуковар. На Скупштини 
були присутни 22 особи, а 
медзи нїма бул и Звонко Кос-
телник, член Совиту за на-
ционални меншини РГ и в. 
д. секретар Союзу Русинох 
РГ. 
Скупштина започала зоз ро-
боту на 15 годзин зоз при-
витнима словами подпредси-
дателя Дружтва Мирка До-
роказия. Скорей самей роботи 
и прилапйованя дньового 
шора отримана минута ци-
хосци за покойного предси-
дателя Владу Русина, хтори 
поховани лєм пейц днї пред 
тим. 
Предложени и прилапени 
дньови шор. Потим вибране 
Роботне предсидательство у 
составе Мирко Дорокази, 
предсидатель, Звонимир Бар-
на, член, Любица Гаргай за-
писнїчарка, Верификацийна 
комисия у составе Татяна 
Алерич и Кирил Надьордь, а 
за оверйовачох записнїка 
Вера Павлович и Звонко Гай-
дук. 
Предсидатель роботного 
предсидательства Мирко До-
рокази пондєсол звит о ро-
боти Дружтва у тим року. 
Дружтво у прешлим року за-
значело рижни активносци. 
Вельо поробене на ушорйо-
ваню просторийох Дружтва 
як и на дворе. Цо ше дотика 
наступох було их єденац. По-
днєшени и финансийни звит 

у хторим потолковане яки 
були приходи и розходи. Звит 
Надпатрацого одбору поднє-
сол член одбору Звонко Гай-
дук бо педсидатель Йоаким 
Дудаш пре хороту нє могол 
присц на Скупштину. 
На анї єден звит нє було при-
гварки, та су єдногласно при-
лапени.  
Потим розпущене старе ру-
ководительство Дружтва, та 
вибране нове. За предсида-
теля вибрани Мирко Доро-
кази, а до Предсидательства 
ище вошли: Ренато Миколош, 
Звонимир Барна, Любица 
Гаргай, Зденко Ждиняк, Та-
тяна Алерич, Олґа Лукач, 
Звонимир Муса и Вера Па-
влович. До Надпатрацого од-
бору вибрани: Звонко Гайдук 
за предсидателя и Кирил На-
дьордь и Наталия Барна за 
членох. За ликвидатора ви-
брани Мирко Дорокази. 

Нови предсидатель Дружтва 
Мирко Дорокази бешедовал 
о планох по конєц рока, як и 
у идуцим року, о тим дзе и 
як ше планує наступиц. Тиж 
наглашел же ше у першим 
шоре нове руководительство 
муши постарац о квалитет-
ним отримованю дзешатей 
манифестациї дзецинскей 
културно-уметнїцкей твор-
чосци „Перши аплауз“. Цо 
ше дотика финансийного пла-
ну, вон ше нє розликує од 
потерашнього. 
Под остатню точку рижне 
бешедеване о тим цо ище 
треба зробиц же би ше про-
сториї до конца ушорели и 
цо потребне купиц од инвен-
тару. 
 
ПЕРША СХАДЗКА НОВО-
ГО ПРЕДСИДАТЕЛЬСТВА 
 
На першей схадзки Предси-

дательства, 26. септембра, 
хтору отворел и водзел пред-
сидатель Мирко Дорокази, 
були присутни шицки члени 
хтори и вибрани. Схадзка 
мала лєм два точки дньового 
шора, вибор подпредсидате-
ля, секретара и касира Друж-
тва, та рижне. 
За подпредсидателя вибрани 
Ренато Миклош, за секретар-
ку Любица Гаргай, а за касира 
Звонимир Барна. 
Под точку рижне бешедовало 
ше о планох по конєц рока, а 
у першим шоре о орґанизациї 
и отримованю дзешатей ма-
нифестациї дзецинскей кул-
турно-уметнїцкей творчосци 
„Перши аплауз“. З тей нагоди 
вибрани и Орґанизацийни од-
бор манифестациї у составе: 
Мирко Дорокази, Ренато 
Миклош, Звонимир Барна, 
Любица Гаргай и Вера Па-
влович.       Любица Гаргай

Члени Дружтва хтори були присутни на Скупштини

„АВТОБУС“ У ВУКОВАРЕ
На Драмска секция КУД „Яким Гарди“ 
зоз Петровцох 16. октобра наступела у 
Вуковаре зоз монодраму  „Автобус“. 
До свойого штредку их поволало и 
шицко орґанизовало КУД „Осиф Кос-
телник“ Вуковар. Монодрама отримана 
у сали Веслацкого клуба Вуковар у Па-
робродарскей улїчки ч. 5, дзе ше находза 
просториї Ради рускей националней 
меншини городу Вуковару, хтора тото 
збуванє и финансийно помогла. 
На самим початку шицких присутних 
привитал предсидатель Ради рускей на-
ционалней меншини Зденко Бурчак и 
дал слово секретарки вуковарского 
Дружтва Любици Гаргай. Вона подзе-
ковала Петровчаньом же пришли и Ради 
же уступела красни просториї, та фи-

нансийно помогла тото красне збуванє. 
Монодраму „Автобус“ по мотивох Ири-
ни Гарди Ковачевиеч порихтал и одбавел 
Томислав Рац, длугорочни петровски 
аматер ґлумец и режисер. Шептачка 

була Миряна Токарский, за сценоґрафию 
ше постарал Мирослав Лехолат, за ґар-
деробу Снежана Лехолат, а за музични 
ефекти Звонко Костелник. 
На представу пришло красне число Ву-
коварчаньох хтори у представи уживали 
и крашнє ше нашмеяли. Томислав Рац 
на интересантни способ уключел шиц-
ких присутих до представи „вожаци их 
на автобусу“, хтори вец од нього могли 
чуц рижни анеґдоти, та аж буц и „при-
сутни“ у єдним транспортним нєщес-
цу. 
По одбавеней представи ґлумец од Ву-
коварчаньох достал символични дару-
нок, а вец шицки вєдно остали на при-
ємним друженю. 

Лю. Гаргай

Томислав Рац нашмейовал вуковарску  
публику

ОТРИМАНИ ЮВИЛЕЙНИ  
10. ПЕРШИ АПЛАУЗ

Всоботу, 8. октобра, у Вуковаре от-
римана 10. манифестация дзецинскей 
творчосци „Перши аплауз“, у орґани-
зациї КУД „Осиф Костелник“ Вуковар 
и Союзу Русинох Републики Горватскей.  

Манифестация почала зоз поклада-
ньом венцох и палєньом швички за по-
гинутих бранїтельох при крижу на уцеку 
Вуки до Дунаю. На 17 годзин отримана 
културно-уметнїцка програма у хторей 
наступели: КУД „Осиф Костелник“ зоз 
Вуковару, КУД „Яким Ґовля“ зоз Мик-
лошевцох, КУД „Яким Гарди“ зоз Пет-
ровцох, Дружтво „Руснак“ зоз Петров-
цох и Танєчна ґрупа „Венера“ зоз Ву-
ковару. 

Манифестация отримана у хижи Ла-
вослава Ружички. 

На манифестациї спред Городу Ву-
ковару була присутна Ивана Муйкич, 
прочалнїца управного оддзелєня, хтора 
манифестацию и отворела, потим Звонко 
Костелник, член Совиту за национални 
меншини РГ и аниматор култури у Сою-

зу Русинох РГ, Зденко Бурчак, предси-
датель Ради рускей националней мен-
шини городу Вуковару, Агнетка Бала-
тинац, Представителька Руснацох Осєц-
ко-бараньскей жупаниї и петровски па-
рох о. Владимир Седлак.  

Конферансу водзели Татяна Алерич 
и Вера Павлович, а за випатрунок сцени 
ше постарала креативна секция „Прад-
ки“. 

Манифестация отримана зоз финан-
сийну потримовку Совиту за нацио-
нални меншини Републики Горватскей, 
Городу Вуковару и Ради рускей нацио-
налней меншини городу Вуковару. 

„Перши аплауз“ закончел зоз вечеру 
за шицких учашнїкох програми у рес-
торану Нада. 
 

Лю. Гаргай 
 

Манифестацию отворела Ивана Муйкич Предсидатель КУД „Осиф Костелник“ 
Мирко Дорокази вита госцох

Учашнїки програми

ЛЮБИМ  
 

Любим  
кед ше слунко 
на концу дня 

скорей як зайдзе  
за горизонт 

ище раз огляднє,  
ошмихнє  

зоз своїм златим  
ошмихом 
и погласка  

коруну ореха 
у мацеровим гумнє, 
престре покровец 
златних зарйох 
по загради 
и затанцує  
зоз цмоту  

остатнї валцер  
скорей одпочивку. 

 
Агнетка Костелник Балатинац 

Осиєк, 4. 10. 2022. 
 
 

VOLIM 
 

Volim  
kada se sunce 
na kraju dana 
prije zalaska  
za horizont 

još jednom osvrne, 
osmjehne 

svojim zlatnim  
osmjehom 
i pomiluje  

krošnju starog oraha 
u maminom dvorištu, 
prostre svileni pokrov 

zlatnih zraka 
po vrtu 

i zapleše 
sa sumrakom 

posljednji valcer 
prije počinka. 

 
Ahnetka Kostelnik Balatinac 

Osijek 4. 10. 2022. 

У прешлим числу Новей думки писала 
сом же на 1 936 особи маме лєм троїх 
занятих, а уж у тим чишлє мушим ви-
правиц тоту статистику. По найновших 
податкох, Руснацох у Горватскей єст 1 
343. И далєй маме троїх занятих, алє 
ше статистични податки меняю. Гваря, 
нє важне же нас єст менєй, средства зоз 
Совиту за национални меншини ше нє 
зменшаю, достанє ше спрам програмох. 
Гваря, кед програми квалитетни, и пе-
нєж будзе векши, кед културно-умет-
нїцки дружтва буду мац вецей наступи, 
вецей пенєжи достаню. Як ше лєм об-
раци, вше ше шицко патри през пенєж. 
И так то идзе док раз дахто од числен-
ших нє пове же телї пенєж видвойовац 
за таке мале число припаднїкох преве-
льо. Того року, вєдно зоз Дружтвом Рус-
нак хторе нє член Союзу Русинох РГ, 
Руснаци достали 1.053,200,00 куни. 
Красна громадка пенєжу! 

Алє чи лєм пенєж тот хтори важни же 
би Руснаци обстали? Чи лєм право на 
двоязични табли на уходох до места 
важни? Лєбо важнєйше же би тоти 
дзеци хтори нєшка маю 8 лєбо 10 роки, 
научели нашо писмо, научели читац по 
руски, бешедовац по руски... 

Танцовац и шпивац вшелїяк науча бо 
то можебуц и найинтересантнєйше 
младшому возросту. Алє написац дацо 
з кирилицу лєбо як то нашо людзе любя 
повесц з нашима буквами, то уж дакус 
чежше. Вшелїяк же очежуюца окол-
носц нєпопуларносц того писма пре ко-
нотацию зоз прешлу войну, алє уж 
бизме ше шицки мушели освидомиц и 
потолковац гевтим хтори можебуц ме-
нєй упуцени, же кирилица нє писмо на 
хторе виключне право поклада єдна на-
ция. Зоз знєважованьом значносци на-
шей азбуки, знєважуєме сами себе. Наш 
идентитет нє лєм наступи на културних 
манифестацийох, алє и язик, писмо, 
вира, школство... 

Нєдавно сом чула же нашо руски дзеци 

медзи собу нє же нє бешедую по руски, 
алє уж вецей нє бешедую анї по гор-
ватски. Зявел ше нови тренд та беше-
дую по анґлийски. Гваря, то им инте-
ресантне, а и дїдове и баби их нє можу 
розумиц. Ище интересантнєйше же 
тоти дзеци ходза до нїзших класох ос-
новней школи, а анґлийски учели у ок-
ремним програму скорей як рушели до 
першей класи. Родичи препознаваю же 
анґлийски язик у нєшкайши час нєоб-
ходни за ґлобалну комуникацию и жа-
даю своїм дзецом оможлївиц приступ 
швету. То вшелїяк за похвалїц! Алє нє 
було би згорше у тим напряме научиц 
дзеци и о вредносцох мацеринского 
язика. Поучиц их же гевта латинска ке-
льо язики бешедуєш, за телїх людзох 
вредзиш, нє видумана даремно. 

Медзитим, як потолковац дзецом вред-
носц нашого язика, кед на интернету 
маме приклад же ше на наших руских 
порталох, а окреме на фейсбуку анї нє 
пише по руски, а и кед ше пише, пише 
ше з латиницу.  

Хто за тото виновати? Хто виновати же 
нас на каждим попису жительства єст 
вше менєй, же уж барз велї анї читац 
по руски нє знаю, а о писаню най нє 
споминам! На кого упреме палєц? На 
тих аматерох у културно-уметнїцких 
дружтвох хтори даваю себе цалих, свой 
шлєбодни час, хтори место же би були 
з фамелию, пакую свойо народне облє-
чиво и одходза наступац по манифес-
тайох на хтори ше дакеди вожа по дас-
кельо годзини, а часто и пол дня и исто 
тельо дому, же би там одшпивали лєбо 
одтанцовали дацо цо тирва 10 минути, 
бо им орґанизаторе лєм тельо часу 
дали? А кельо ище скорей того вежбаю! 
На нїх упреме палєц? Сиґурно же нє! 
На Ради и Представительох хтори тиж 
окончую тоти длужносци волонтерски, 
без плаци? Сиґурно же анї на нїх нє. 
На учительки? Вони ше намагаю. Ре-
зултати нє вше яки бизме жадали, алє 
цо зробиц? Як порушац чувство же 

припадац ґу єдному народу то чесц. 
Пиха же знаме язик хтори други нє 
знаю, же зме єдинствени.  

Вец ми сападло на розум же ше у нас 
дома вше бешедовало лєм по руски. Я 
ше, пре роботу, давно одселєла з валалу, 
алє вше кед бим пришла дому, бешедо-
вали зме по руски. И з дїдами и з ба-
бами док були живи, зоз сушедоством, 
аж и до дутяну кед зме пошли, купо-
вали зме по руски.  

У школи наш язик бул виборни пред-
мет, могло ше исц кед ше сцело а кед 
нє, нє мушело ше, алє нїкому нє при-
ходзело на розум же би нє ходзел на 
наставу руского язику. У моєй основней 
школи як странски язик учел ше анґли-
йски, алє ми нїґда медзи собу у обисцу 
нє бешедовали по анґлийски, гоч мой 
дїдо Петро народзени у Америки и там 
закончел школу скорей як ше врацели 
до Миклошевцох. Вше зме бешедовали 
лєм по руски. Од малючка ме моя мац 
учела же писанє и читанє найваж-
нєйше, а на мацеринским язику беше-
довац у валалє лєбо городу дзе жиєш, 
то дар Божи! Значи же ши ту свой на 
своїм и медзи своїма. Цо ци треба вецей 
як знац дзе припадаш и хто ши! Шицки 
други язики, вше лєм странски лєбо 
цудзи язики. Твой, то тот, гвари моя 
мац, на яким сом ци приповедки при-
поведала и на яким сом ци шпивала кед 
ши була мала. Твой язик то гевтот пре 
хтори шерцо поскочи кед го чуєш да-
лєко у швеце, а окреме кед на нїм кажди 
дзень бешедуєш дома. 

Прето бешедуйме зоз своїма дзецми, 
зоз унучатми по руски, шпивайме им, 
приповедайме приповедки, а вец, кед 
пойду до школи, учительком будзе 
лєгко научиц їх писац и читац по руски. 

Єдна латинска присловка гутори: Quot 
linguas calles, tot homines vales. Келї 
язики знаш, за телїх людзох вредзиш. 

КЕЛЇ ЯЗИКИ ЗНАШ, ЗА ТЕЛЇХ ЛЮДЗОХ ВРЕДЗИШ

Слово мацерово

Пише: 
Агнетка Костелник Балатинац

БЛ. ПЕТРО ПАВЛО ОРОС – НОВИ 
БЛАЖЕНИ НАШОГО РОДУ - II ЧАСЦ

 
Чежки роки за Церкву на 
Закарпатю 

У 1947. року з инєк-
цию забити владика бл. Тео-
дор Ромжа. О. Иван Орос, 
Петров брат у юнию 1948. 
року послани на осем роки 
до ҐУЛАҐ-у. У фебруару 1949. 
загарештовани и помоцни 
владика Олександр Хира. Об-
руч ше помали сцаговал коло 
церкви. Було ясне же почала 
елиминация Мукачевскей гре-
кокатолїцкей стварносци. 

О. Петро вєдно з 
другима священїками служа-
ци потайно по обисцох по 
1953. рок якошик спретно 
витворйовал свою мисию - 
очувац грекокатолїцку виру 
у шерцу людзох, бо церковни 
и парохиялни будинки фак-
тично придани православней 
церкви Московского патри-
ярхату, алє людзе були сви-
доми своїх кореньох и три-
мали ше своїх грекокатолїц-
ких священїкох. 

Гоч официєлно гре-
кокатолїцка церква вецей нє 

исновала, вона исновала у 
тайносци. Дзеци ше кресцело 
по обисцох, винчало ше у 
обисцох, служби ше служело 
потайнє по обисцох або у за-
руцених валалох, часто и вно-
ци. О. Петро обиходзел ва-
лали: Билки, Боржавське, 
Широке, Вильхивку, Велики 
Комяти, Завадку, Онок и 
Олешник. Людзе пре свою 
вирносц були тиж випитова-
ни, шиканирани, у службох 
деґрадовани, прешлїдзовани. 

Гоч о. Петро нїґда 
нє наказовал о политики и 
тримал ше моцно Євангелиї, 
тедишнї режим твардо ше 
одлучел обраховац зоз нїм, 
понеже похопели же є ста-
точни грекокатолїк и при-
хильни Риму. 

Конєчно, 1953. року 
аґентом ше удало уруциц 
свойого чловека медзи люд-
зох и дознац кадзи ше о. Пет-
ро руша. Перши раз бул ла-
пени у обисце Станкових у 
валалє Билки. Бул загареш-
товани два тижнї у Ужгородзе 
и випитовани з боку КҐБ аґен-
тох. Розпитовали ше о його 
становискох спрам держави, 
о молитвох, о теолоґиї, о цер-
ковносци, як же би нїби и 
сами сцели буц Христово 
ученїки. О. Петро им шве-
дочел о Божому милосердию 
и любови ґу ближньому. На-
исце ше намагал буц автен-
тичним шведком Христа. Пу-
щели го бо нє нашли вини 
на нїм, а за себе го нє придо-
били.   

КҐБ го и далєй сцел 
склонїц, живого або мертвого. 
Аґент И. Харченко роздзелєл 
слику о. Петра локалней по-
лициї и преглашени є за 
шпиюна. Водитель кримина-
листичного оддзелєня Васи-
лий Олашин сообщел при-
сутним же од началнїка ви-
дани розказ же би ше о. Петра 
лапело. За його лапанє по-
нукнута и награда. 
Мученїцтво о. Петра Павла 
Оросового 

Пред швето Велькей 
Матки Божей пошол до ва-
лалу Велька Камята, там спо-
ведал, служел Службу Божу, 

наказовал, а провадзела го 
Катарина Станкова. На саме 
швето по полудзенку рушел 
пешо на гайзибан до валалу 
Силци и шеднул до древеного 
статкарского ваґону и модлєл 
ше. Панї Катарина пошла ку-
пиц карти. Полицай В. По-
вшик ю збачел и питал ше 
єй за о. Петра. Вона гварела 
же нє зна дзе є. Теди полицай 
пошол ґу машиноводительови 
В. Кепичови и загрожел му 
зоз гарештом и вон, у страху 
за себе и свою худобну фа-
мелию, зрадзел священїка. 

О. Петра полицай 
знял зоз гайзибана и повязал 
го. Вєдно зоз панї Катарину 
Станкову пешо рушели зоз 
гайзибанскей станїци у на-
пряме валалу Заричє. Поли-
цай ище гварел о. Петрови 
най ше у драже тераз остат-
нїраз помодлї. Рушели дас-
кельо хижи у напряме виходу 
зоз валалу, алє нє дошли ище 
анї по хрест при лєше, а о. 
Петро котри ишол три метери 
опрез полицая обрацел ше и 
замодлєл же би го тот пущел, 
алє тот дораз до ньго ви-
штрелєл два метки, єден до 
ноги, други до глави. О. Пет-
ро спаднул на жем, пробовал 
ище дацо повесц и видихнул. 
Дораз там добегнул и пред-
сидатель валалу и други люд-
зе, и кричали на плицая цо 
то зробел. Вон им загрожел 
же и их позабива кед же лєм 
дацо пробую направиц. На-
граду котра була обецана за 
главу о. Петра, полицай В. 
Повшик нїґда нє приял, о 
чим пошведочел 1992. року. 
Перше, друге и треце хованє 
о. Петра 

Потим як о. Петро 
бул забити, два днї лєжал 
нєпрекрити у апатикарнї у 
Иршави, а потим го поховали 
до якогош церня блїзко места 
Камянске, алє понеже людзе 
од дзецох котри чували статок 
дознали о месце дзе бул по-
ховани, полиция знова вико-
пала його жемски остатки. 

Други раз го похо-
вали до ґаражи началнїка по-
лициї Иршавского району, на 
лївим боку. О. Петра до тей 
ґаражи ховали: В. Олашин, 

В. Шкиря, Ю. Бабинець и И. 
Мелай, а присутни бул и Иван 
Дешко, познєйши началнїк 
полициї котри мушел исц по 
своєй роботи и нє бул там 
кед ше хованє одбувало. Тота 
тайна була строго чувана. 
Грожело ше з рижнима ка-
рами тим котри би ю виво-
лали.  

Зоз пременку режи-
ма, аж под час леґализациї 
Грекокатолїцкей церкви у Ук-
раїни, 28. юлия 1992. року 
пред церковну комисию и по-
лицию дакедишнї началнїк 
Иван Дешко указал место дзе 
треба копац же би ше нашла 
труна зоз жемскима остат-
ками о. Петра. Вони викопани 
и однєшени су на припозна-
ванє до Ужгороду. 

По треци раз, алє на 
тот завод святочно, зоз свя-
щенїческим хованьом у при-
сустве множества народу и 
священїкох вєдно з владиком, 
о. Петро поховани 23. 8. 1992. 
року у месце Билки у кап-
лїчки при парохиялней цер-
кви. Того дня шицки по теди 
врацени грекокатолїцки цер-
кви на Закарпатю предзва-
няли з нагоди тей важней ду-
ховней подїї. 
Поступок и преглашенє за 
блаженого 

Понеже и у народу 
и у Церкви бул на гласу свя-
тосци, за його преглашенє за 
блаженого порушани посту-
пок перше на уровню Мука-
чевского владичества. Велї, 
теди ище живи шведкове, да-
вали свойо вияви, конзулто-
вана державана и церковна 
архива, шведочела родзина, 
дакедишнї полицає, людзе з 
места дзе ше случело забойс-
тво. Вец цали поступок пре-
нєшени до Риму. 

После 30 рокох мо-
литви, випитованя и виглє-
дованя, на радосц велїх, тот 
шведок Божей блїзкосци и 
любови ґу Богу и чловекови 
потвердзени за преподобного 
шведка вири и блаженого 
церкви у Риме 5. 8. 2022. 
року. 

о.Владимир Седлак 

бл. Перто Павло Орос

Кнїжка о животу бл.  
Петра Павла Ороса

У Миклошевцох, 8. септембра, у церкви Рождества 
Пресвятей Богородици преславени Кирбай. На Служби 
Божей ше з тей нагоди позберали велї валалчанє зоз своїма 
милима госцами, а и паноцове з нашей епархиї, з Войво-
дини, України и з Канади. Святу литурґию предводзел о. 
Микола Ступяк, а наказовал о. Михал Режак. Оцец Михал 
у своєй казанї наглашел на животней моци хтору чловек 
муши мац же би ишол по правей драги. Марийово родичи 
по велїм були окремни, а насампредз по любови ґу Господу. 
Як жиц и остац вирни Богови, як ше одупрец шветовим 
стваром – то праве виволанє за каждого християна, а Библия 
нам дава одвити на тоти питаня. 

Святу литурґию зоз своїм шпиваньом возвелїчали и 
члени КУД-а „Яким Ґовля“ Миклошевци, котри ше под ру-
ководзеньом Ани Бучковей потрудзели научиц шпивац 
святу литурґию так як то велї роки шпивал миклошевски 

дзияк Антонь Лїкар. Краса народних обичайох у розлич-
носци, треба пестовац и чувац од забуца як шветово ствари, 
так и сам способ шпиваня святей литурґиї. Домашнї парох 
о. Роман Ступяк подзековал шицким членом КУД-а, вирнї-
ком и, звичайно, паноцом, котри зоз свою присутносцу зве-
лїчали тот красни дзень. По обичаю, после Служби шлїдзел 
и обход коло церкви, после котрого шицки вирни зоз своїма 
наймилшима предлужели друженє коло фамелийного стола. 
Красна хвиля послужела Миклушевчаньом же би у радосци 
и вешелю могли уживац у своїм дню. 

о. Роман Ступяк

Внєдзелю, 2. октобра, у Петровцох торжествено 
преславени Кирбай Покрова Пресв. Богородици. 
Архиєрейску службу очольовал крижевски владика кир 
Милан Стипич, а сослужовали му седем священїкове зоз 
Крижевскей епархиї и епархиї Св. Миколая зоз Руского 
Керестура. Кирбайскей преслави приключел ше познєйше 
и староянковски парох о. Мато Шполяр. 

Петровски парох мр. сц. Владимир Седлак окончовал 
службу домашнього и вєдно зоз одборцами, шпивачами и 
швичкарами старал ше о торжественим цеку кирбайскей 
преслави. Шпиванє на Служби Божей оторжествела Женска 
шпивацка ґрупа КМД „Яким Ґовля“ зоз Миклошевцох. По 
Служби бул одпустови обход. Красне число домашнїх и 
госцох позберало ше на тогорочни Кирбай, а кирбайоше 
були окремна радосц за наймладших. 

О. Владимр Седлак

Священїки и швичкаре хтори служели шветочну Службу 
Божу на Кирбай у Петровцох

На коврушу шпивани часци провадзел женски хор зоз 
Миклошевцох

Вирнїки у петровскей церкви на швето Покрова 
Пресвятей Богородици

Священїки хтори служели Службу Божу на  
миклошевским Кирбаю

Службу Божу провадзел женски хор зоз Миклошевцох

ВИСТАВИ РОБОТОХ ВЛАДИМИРА ПРОВЧИЯ И ЙОВҐЕНА 
СОПКИ, И ПРОГРАМА ШЛЇДОМ СТАРИХ ФОТОҐРАФИЙОХ

У рамикох манифестациї 
„Миклошевци 2022.“, у голу 
Будинка култури були отво-
рени два уметнїцки вистави, 
Владимира Провчия и Йов-
ґена Сопки. 

Наш афирмовани подо-
бови уметнїк Владимир Про-
вчи, родзени Миклошевчань 
котри уж длуги роки жиє у 
Матульох при Опатиї, каж-
дого ше року вше дзечнє 
враца до Миклошевцох зоз 
нову виставу малюнкох. З 
тей ше нагоди пан Провчи 
представел зоз циклусом 
„Морски ладї“. Дванац ма-
люнки у технїки акрилу на 
платну представяю панорами 
моря зоз рижнима ладями на 
нїх. Ошвицени зоз зарями 
слунка на виходу чи заходу, 
малюнки зоз ефектним коло-
ритом обрацаю на себе увагу 
патрачох. Маляр сце пору-
чиц же ладя то єден окремни 
швет, приповедка котра ви-
волує рижни питаня: чия є, 
хто у нєй, як випатра знука, 
кадзи плїва? Маляр жада у 
патрачох пребудзиц тоти роз-
думованя и обчекованє нових 
путованьох.  

Друга вистава древорезох 
петровского уметнїка Йов-
ґена Сопки була праве нєс-

подзиванє за нащивительох 
у Миклошевцох. Йовґен 
Сопка з древом ше почал за-
нїмац 1995. року. Спочатку 
вирабял миниятурни древени 
ствари: коси, драбинки, граб-
рлки, а познєйше почина 
правиц древорези хтори ше 
спрам тематики можу подзе-
лїц до ґрупох: римски пенєж, 
амблеми, валалски, лєсово и 
церковни мотиви. За єден 
векши древорез треба му три 
до штири мешаци, а свойо 
роботи найчастейше нє пре-
дава прето же є, як сам гвари, 
емотивно за нїх барз вязани. 
Понеже ше автор лєм даске-
льо раз з виставу представел 
у родних Петровцох, його 
роботи нє нательо познати 
явносци, а наисце заслужую 
увагу.  

Културна манифестация 
„Миклошевци 2022.“ почала 
пияток вечар, 2. септембра, 
зоз програму „Шлїдом ста-
рих фотоґрафийох“ котра 
була задумана як препатру-
нок културней роботи у Мик-
лошевцох през сто роки. 
Програму порихтали Ана 
Бучко и Леся Мудри, а у реа-
лизациї идеї помогли им 
младши и старши миклошев-
ски културни аматере.  

Програму розпочал Вла-
димир Мишлєнович як буґ-
нар котри вибуґновал важну 
ствар: же почина програма и 
же ше означує барз важна 
рочнїца – сто роки култури у 
Миклошевцох. Далєй, зоз бе-
шеди Владимира Мишлєно-
вича и Николини Бучко пуб-
лика дознала же вони 
виполнюю важни задаток – 
пренайсц стари ствари и фо-
тоґрафиї вязани за културу и 
обичаї свойого валалу. У тол-
кованю фотоґрафийох мла-
дим виглєдовачом помага 
тета Нета – Агнетка Костел-
ник Балатинац. Тот трио 
водзи публику през цалу 
програму котра преткана зоз 

видеами старих фотоґрафи-
йох, архивских авдио и ви-
деознїмкох, у котрих ше ор-
ґанизаторе дотхли роботи 
хорскей, шпивацкей, танєч-
ней и драмскей секциї. 

На самим початку про-
грами наступела найактив-
нєйша секция дружтва – 
Женска шпивацка ґрупа зоз 
шпиванку „Ей, як себе за-
шпивам“. Потим, после ви-
деа о найактивнєйших соло 
шпивачкох наступела и ос-
татня побиднїца манифеста-
циї „Миклошевци 83.“ Нада 
Батакович зоз шпиванку 
„Преквитай, преквитай“. О 
роботи миклошевского хору 
котри бул основани 1982. 

Малярска вистава Владимира Провчия Йовґен Сопка и Леся Мудри опрез древорезох

Женска шпивацка ґрупа КУД „Яким Ґовля“ Миклошевци



�  IZ RADA NAŠIH DRUŠTAVA – ЗОЗ РОБОТИ НAШИХ ДРУЖТВОХ     

НОВА ДУМКА   ЧИСЛО 5/202216

року бешедовал сам його 
снователь и руководитель 
Янко Колошняї з Канади, а 
його интерпретация шпи-
ванки „Хижочко стара“ ви-
волала позитивни емоциї у 
публики. Як здогадованє на 
нє так давни часи, наступел 
и дует шестрох Гелени и Ани 
Бучко, котри пред децению 

часто шпивали нє лєм на 
миклошевскей бини. 

Красне ошвиженє про-
грами бул ґлумецки дует 
Нади Батакович и Лесї 
Мудри котри наступели зоз 
драмску сличку „Давни па-
йташки“, написану на мо-
тиви приповедки Гавриїла 
Костельника. Тема вична: 

женска судьба и валалски ог-
варяня. Публика окреме по-
зитивно оценєла ґлуму Нади 
Батаковичовей котра ше барз 
добре знашла у улоги город-
скей ґдовици.  

Програму закончели най-
младши, фолклорна ґрупа 
„Ґовлячата“ зоз венчиком 
дзецинских танцох и бавис-

кох. На таки символични 
способ орґанизаторе про-
грами жадали указац же на 
младих швет остава и же 
вони муша предлужиц ро-
боту котру пред єдним сто-
рочйом започали їх предки.  

 
Леся Мудри 

Початком септембра у 
Миклошевцох отримана 37. 
Културна манифестация 
„Миклошевци 2022.“ котру 
орґанизовало Културно-
уметнїцке дружтво „Яким 
Ґовля“ под покровитель-
ством Совиту за национални 
меншини Републики Горват-
скей и сопокровительством 
Општини Томповци и Союзу 
Русинох РГ. Централна часц 

манифестациї под назву „По-
здрав ровнїни“ отримана 3. 
септембра на отвореней 
бини. Скорей програми 
члени дружтва и представ-
нїки Општини з поклада-
ньом венца и палєньом 
швичкох опрез памятнїка у 
центру Миклошевцох дали 
чесц шицким хтори страдали 
у Отечественей войни.  

Зоз традицийну шпи-

ванку „Миклошевци мойо 
мили“ програму отворел па-
ноцец Янко Колошняї зоз Ка-
нади, а потим присутних у 
мено орґанизатора привитал 
предсидатель КУД-а „Яким 
Ґовля“ Славко Ждиняк, оп-
рез Општини Томповци оп-
штински началнїк Милан 
Ґрубач, а Манифестацию от-
ворел представнїк Руснацох 
у Совиту за национални мен-

шини РГ Звонко Костелник.  
Потим, як тому и швечи, 

публику привитало домашнє 
дружтво зоз шпиванку и тан-
цом, перше младши, а потим 
и старши члени. Николина 
Бучко и Владимир Мишлє-
нович ше представели зоз 
шпиванку „Там на гори фия-
лочка“, а дзецинска танєчна 
ґрупа зоз нову хореоґрафию 
„На пажици“. Миклошевска 

Горнїцки танєц у виводзеню КУД „Яким Ґовля“ Миклошевци Дружтво Руснак

Весели дзеницски танци Публика на програми

37. КУЛТУРНА МАНИФЕСТАЦИЯ  „МИКЛОШЕВЦИ 2022.“

женска шпивацка ґрупа ква-
литету своєй роботи потвер-
дзела зоз награду фахового 
жирия на тогорочним фести-
валу „Най ше нє забудзе“ у 
Дюрдьове, а шпиванку 
„Шедла мушка“ одшпивали 
у провадзеню гудацох з Пет-
ровцох. Старши танєчнїки и 
далєй активни у дружтве, а 
то доказали зоз двома тан-
цами, „Горнїцки танєц“ бул 
одтанцовани на початку, а 

„Земплинска полка“ на 
концу програми. 

У предлуженю програми 
на бини ше меняли музични 
точки наших дружтвох: КУД 
„Осиф Костелник“ Вуковар, 
Дружтво Русинох Винковци, 
КУД „Яким Гарди“ Пет-
ровци, Дружтво Руснацох 
Осиєк, Дружтво „Руснак“ 
Петровци. Нажаль, анї єдно 
госцинске дружтво зоз Гор-
ватскей нє мало танєчни 

точки. Програму зоз двома 
танцами у модерним и етно 
стилу дакус „поцифровали“ 
и публики подзвигли розпо-
ложенє танєчници ґрупи 
„Венера“ з Вуковару. 

У другей часци 
програми наступело 
госцинске дружтво Дома 
култури з Руского Керестура 
котре окреме поцешело 
миклошевску публику. 
Керестурци наступели зоз 
старшу фолклорну ґрупу, 
чия руководителька Андрея 
Штефанко, дзивоцку и 
женску шпивацку ґрупу, 
котри пририхтала Еуфемия 
Планкош, як и солистом 
Мирославом Малацком. 
Шицких их провадзел 
Оркестер „Юлиян Рамач 
Чамо” под руководзеньом 
Кристияна Нярадийового. 
Алє наймилши дарунок 
домашнїм подаровали госци, 
кед оркестер по законченю 
програми и вечери 
предлужел грац, та ше ище 

длуго шпивало и танцовало, 
як то уж давно нє було у 
Миклошевцох. Велї старши 
ше здогадли своєй младосци 
кед ше часто танцовало на 
балох, свадзбох и других 
забавох и указали младим як 
ше треба вешелїц, любиц и 
пестовац свою традицию. 

Леся Мудри

КУД „Осиф Костелник“ Вуковар

КУД Руснацох Осиєк

Танєчнїки Дома култури зоз Руского Керестура Танєчна ґрупа Венера

КД Рушняк Риєка

КД Русинох Винковци

Уж штварти раз з нагоди 
означованя Мешаца горвет-
скей кнїжки Союз Русинох 
РГ и Рада рускей национал-
ней меншини ВСЖ ораґани-
зовали Саям кнїжкох нацио-
налних маншинох ВСЖ, зоз 
цильом промовованя инфор-
мованя и видавательства на 
язикох националних менши-
нох ширшей публики. 

Тогорочни САКНАМ ор-
ґанизовани 15. октобра у Ву-
коваре, у Ружичковей хижи. 
На початку шицких присут-
них у мено орґанизатора при-
витала Дубарвка Рашлянин, 
предсидателька Союзу Руси-
нох РГ, хтора наглашела же 
информованє и видаватель-
ство на меншинских язикох 
од вше були богатство хторе 

припаднїки чували за себе, а 
зоз орґанизованьом такей ма-
нифестациї зоз тим богат-
ством упознаваю ше и други 
людзе, першенствено при-
паднїки горватского народу 
зоз ВСЖ. Спрам єй словох, 
даєдни ше национални мен-
шини прилагодзели окреме 
у видавательним сеґменту, та 
постава пракса друковац ав-
торски твори двоязично, на 
горватским и меншинским 
язику, цо зоз прикладом ука-
зали и тогорочни авторски 
дїля на руским язику друко-
вани у виданьох Союзу Ру-
синох РГ. 

После Дубравки Рашля-
нин присутних привитал за-
менїк городоначалнїка Городу 
Вуковару Филип Сушац, хто-

ри наглашел же наш город 
вше потримовал активносци 
националних меншинох и же 
крашнє на єдним месце ви-
дзиц як национални меншини 
презентую свою културу и 
национални идентитет дру-
гим меншинским припаднї-
ками и горватскому народу. 
Уж так повесц традицийни, 
штварти Саям кнїжкох на-
ционалних меншинох ВСЖ 
отворел вуковарско-сримски 
поджупан Срдян Єремич, на-
глашуюци же и попри реба-
лансу буджету ВСЖ и ин-
флатарних обставинох єст 
наменєни финансийни сред-
ства з боку жупаниї за по-
тримованє роботи и обстой-
носци националних менши-
нох на нашим просторе и же 

за тоту потримовку заинте-
ресовани национални мен-
шини можу поднєсц програ-
ми и глєдац средства. 

На тогорочним САК-
НАМ-у свою видавательну 
дїялносц представели мадяр-
ска, словацка, сербска, бош-
няцка, українска и руска на-
ционална меншина, а нє пред-
ставели ше нємецка и албан-
ска национална меншина. 

У главней часци збуваня 
представнїки присутних на-
ционалних меншинох пред-
ставели свойо нови виданая. 
У мено рускей националней 
меншини бешедовала Вера 
Павлович, главна и одвича-
тельна редакторка шицких 
виданьох у Союзу Русинох 
РГ, хтора наглашела же ше з 

ОТРИМАНИ ШТВАРТИ САЯМ КНЇЖКОХ НАЦИОНАЛНИХ МЕНШИНОХ ВСЖ

НА ШТВАРТИМ САКНAМ-У ПРЕДСТАВЕЛИ ШЕ 
ШЕЙСЦ НАЦИОНАЛНИ МЕНШИНИ ВСЖ

Мадярска национална меншина Представянє видавательней дїялнсци Рускей националней 
меншини

Представянє бошняцкей меншини Представянє словацйкей националней меншини

видавательну дїялносцу на 
руским язику з часу на час 
зявює и Дружтво Руснак. На-
глашела, цо ше дотика нашей 
периодики, посцигнути глє-
дани и плановани ритем, же 
зме по октобер видани 4 чис-
ла двомешачнїка Нова думка 
и 3 числа дзецнского часо-
писа Венчик. Тот рок бул ок-
реме плодни на видаватель-
ним плану, бо по САКНАМ 
вишли аж пейц авторски тво-
ри у виданю Союзу Русинох 

РГ: кнїжка поезиї за дзеци 
Любици Гаргай „На гайзи-
бану до вселени“ на руским 
и горватским язику, кнїжка 
приповедкох Желька Гаргая 
„Дакеди було“ на руским язи-
ку, кнїжка поезиї Владимира 
Провчия „Нєми илузиї“ на 
руским и горватским язику, 
кнїжка поезиї на руским и 
горватским язику Томислава 
Мишира „Збуваня и здога-
дованя“ и кнїжка писаного 
скарбу автора Йозафата Кол-

баса „Дакус думкох, дакус 
словох“ тиж з часци на гор-
ватским и руским язику. Тре-
ба ище надпомнуц и того-
рочни проєкт Дружтва Руснак 
хторе видало кнїжку рускей 
поетеси Любици Сеґеди 
Фалц „Шерцо на червеним 
партку“, чию поезию на гор-
ватски язик прешпивала Еу-
ґения Врабец. Спрам шицкого 
виложеного можеме заклю-
чиц же Руснаци, без огляду 
на тото же су нєнайчисленша 

национална меншина у ВСЖ, 
тримаю до свойого язика и 
свйого идентитета, и пишу 
на своїм язику рижни кнї-
жовни твори. Наздаваме ше 
же ше таки тренд предлужи 
и у наступним периодзе. 

Збуванє финансийно по-
тримал Совит за национални 
меншини РГ, а покровитель 
бул и Говратски дом Вуко-
вар. 

Вера Павлович 

Представнїки українскей националней меншини

Публика на збуваню Привитне слово Дубравки Рашлянин, предсидательки Союзу 
Русинох РГ

Сербска национална меншина

Дубравка Рашлянин и Срдян Єремич, Вуковарско-сримски 
подʼжупан

Привитне слово Филипа Сушца, заменїка вуковарского  
городоначалнїка

ОТРИМАНИ ОКРУГЛИ СТОЛ У ОРАХОВИЦИ

РУСНАЦИ ВЧЕРА, НЄШКА, ЮТРЕ

О ораґанизациї Союзу Ру-
синох РГ, од 21. по 23. окто-
бер, у просторе одпочивалїща  
„Меркур“ у Ораховици, оти-
мане совитованє – Округли 
стол на тему живота Русини 
у РГ вчера, нєшка и ютре. 

На совитованє поволани 
представителє политичного, 
културного и явного живота 
Руснацох на нашим просторе. 
На стретнуцу були присутни 
представителє политичних 
целох зоз Општини Боґда-
новци, Городох Вуковару и 
Заґребу, представителє кул-
турней дїялносци зоз Вуко-
вару, Петровцох, Осиєку, 
Миклошевцох и Винковцох. 
На совитованю вжали учасц 

понад трицец учашнїки. 
Совитованє отримане на 

вецей теми. На самим почат-
ку шицких присутних при-
витала предсидателька Союзу 
Русинох РГ Дубравка Раш-
лянин.  

Перша тема одношела ше 
на змоцньованє позициї Рус-
кей националней меншини у 
РГ, локалней управи и само-
управи у општинох, городох 
и жупанийох. Презентовани 
и резултати попису житель-
ства за 2021. рок, хтори ука-
зую значне зменшанє числа 
Руснацох у нашей жеми. Пре 
зменшане число Руснацох у 
Осєцко-бараньскей жупаниї 
страцене право на представ-

нїка у жупаниї. У штредкох 
дзе число Руснацох доста-
точне же би ше остварело 

право и на двоязични назви 
як цо то Општина Боґданов-
ци, такей дзеки при локалней 
управи нєт. Тиж обачлїве же 
ше слабо хаснує право глє-
даная особних документох 
на руским язику. О поєди-
нєчних Руснацох дисперзо-
ваних до оддалєнших штред-
кох треба водзиц рахунку, 
присц до їх податкох и спрам 
можлївосци им посилац нашо 
публикациї.  

Друга тема ше одношела 
на вименки критериюмох за 
финансованє програмох кул-

турней автономиї национал-
них меншинох и методолоґиї 
провадзеня и вреднованя про-
вадзеня финансованих про-
грамох. Спрам вименєних 
критериюмох одредзени мак-
симални средства за вкупни 
индиректни режийски трош-
ки, трошки закупу урядского 
простору, набавки информа-
тичней опреми, телефонски 
и други трошки. Лимит за 
тоти потреби дзвигнути у од-
ношеню на прешли период. 

Треца тема одношела ше 
на звит о обявених програмох 
наменєтих информованю 
припаднїкох националних 
меншинох у РГ. Спрам ука-
заней таблїчки, прилоги о 

рускей националней менши-
ни у РГ на державней теле-
визиї емитовани 7 раз цеком 
2021. року и вєдно тирвали 
35 минути и 42 секунди. З 
таку малу минутажу нє мо-
жеме буц задовольни бо ше 
на нашо поволанки редакция 
„Призми“ нє одволує пре 
рижни причини и вигварки, 
од нєдостаку людзох по тех-
нїчни проблеми. У петнац-
минутовей емисиї Меншин-
ски мозаїк емитовани три 
прилоги о Руснацох цеком 
2021. року: „Дохтор за душу“ 

Учашнїки Округлого стола

Дубравка Рашлянин и Звонко Костелник

З лїва на право Леся Мудри, Виолета Гирйовати и Ана Бучко

у р

о Иванови Лїкаровому зоз 
Миклошевцох, „З любову, 
ваша Любка“ о Любици Гар-
гай зоз Вуковару и „У мено 
Ани“ о Ани Бучковей зоз Ву-
ковару. Була то нагода и ище 
раз у Ораховици опатриц тоту 
емисию пошвецену младей 

музичней педаґоґинї Ани 
Бучковей хтора и сама була 
на совитованю. 

Штварта тема була вязана 
за роботу Союзу Русинох РГ 
у тим року. Дубрвака Раш-
лянин винєсла финансийни 
звит за чечуци рок, Вера Па-

влович поднєсла звит о ин-
формативней и видвательней 
дїялносци у тим року. Винє-
шени плани роботи по конєц 
того рока, начишлєни нєреа-
лизовани и плановани актив-
носци. 

После шицких темох от-

ворени розправи хтори маю 
циль унапредзиц нашу роботу 
у будучносци, велї з тих до-
брих предкладох буду релаи-
зовани чим скорей у наиход-
зацим периодзе. 

 
Вера Павлович 

Всоботу, 15. октобра, у рамикох 
програми загранїчного сотруднїцтва 
медзи Републику Горватску и 
Републику Сербию, и спрам 
одобреного проєкта „ПЛА-ПЕТ 2022“ 
медзи грекокатолїцку парохию Покрова 
пресв. Богородици зоз Петровцох и 
римокатолїцку парохию св. Якова зоз 
Плавней, витворена друга проєктна 
активносц: Студийне путованє 
проєктного партнера зоз Плавней до 
Вуковару и Петровцох – медзисобне 
упознаванє. 

Ґрупа од 55 людзох шицких 
возростох нащивела наш сримски край. 
Од самого початку интерес за приход 
до Вуковару и Петровцох бул вельки. 
У Вуковаре нащивени Мемориялни 
теметов, Вуковарска водотурня, 
Франєвацки манастир и центер 
Вуковару од Бетярского крижа по 
дворец Елц. Зоз панорамским 
розпатраньом на автобусу прейдзени 
кварти: Борово Населєнє, индустрийна 
зона Прилєво, Нови Вуковар, Стари 
Вуковар, Митница и Саймиште. 
Полудзенок бул у конґресним готелу 
„Лєв“, бо ґазда того готелу и сам по 
походзеню зоз Плавней. 

Соботове пополаднє було наменєне 

упознаваню Петровцох. Обишло ше 
грекокатолїцку церкву и упознало ше 
зоз петровску парохиялну заєднїцу, єй 
прешлосцу и терашньосцу. Нащивело 
ше петровску Етноґрафску збирку, 
просториї КУД „Яким Гарди“, запалєло 
ше швички при памятнїку жертвом 
Отечественей войни на теметове. Зоз 
толкованьом од центра валала, од 
Огньогасного дома по найстарши 
зочувани криж при Дудоґовей хижи 
приблїжени валалски скарб и 
потенциял нашим госцом. Друженє до 
вечарших годзинох предлужене у 

просторийох петровского културно-
уметнїцкого дружтва. 

Щиро дзекуєме шицким котри 
участвовали у витворйованю тей 
проєктней активносци: од печеня 
колачох и лакоткох, пририхтованя 
презентациї валалского скарбу и других 
змистох по саме друженє. Дзекуєме 
тиж представнїком нашей єдинки 
локалней самоуправи и членом  
петровских здруженьох хтори ше 
уключели у витворйованю тей 
активносци. 

О. Владимир Седлак

Памятка на нащиву госцох зоз Плавней и домашнїх зоз Петровцох у Вуковаре 
опрез Водотурнї

Учашнїки Округлого стола зоз Петровцох зоз  
предсидательку Союзу Русинох РГ Дубравку Рашлянин

З лїва на право Мирко Дорокази, Оленка Поштич, Дубравка 
Рашлянин, Звонко Костелник, Вера Павлович и Звонко Гайдук

ПРОЄКТНИ ПАРТНЕРЕ „ПЛА-ПЕТ 2022“ НАЩИВЕЛИ 
ВУКОВАР И ПЕТРОВЦИ

Ґрожнян ше находзи у 
континенталней Истри, a нєшка є най-
познатши як „Варош уметнїкох“. Ґрож-
нян, тот скоро напущени варощик полни 
ґалерийох и ателєох, пренашли млади 
и запановали з нїм. През лєто ше ту 
ораґанизую велї концерти, вистави, 
представи и друге, а єдна од значнєйших 
манифестацийх то „Екс темпоре“, хтора 
у орґанизациї Италиянскей униї Риєки, 
Копру и Пули того року отримана по 
28. раз, а тирвала од 20. по 25. септембер.  

Того року викладал 161 автор и 
виложени 261 малюнок на тему Ґрож-
няна и пейзажу Истри. Найвекша часц 
роботох були модерни, абстрактни 
малюнки хтори и наградзени. 

Пре вельке число роботох, 261 
малюнок виложени у ґалерийох на 

штирох локацийох, векшином у красних 
амбиєнтох музейских ґалерийох. И по-
при нєпреривного дижджу, В. Провчи 
свойо роботи виложел на улїчки же би 
були баржей обачени. У городскей ложи 
цали час грала векшином италиянска 
музика, на площи наступали и їх Друж-
тва, а варош бул полни и пре добре ґас-
трономске понукнуце, а варело ше цесто 
з тартуфами. 

КД Рушняк заступали три особи, 
малженска пара Ґой и Владимир Провчи. 
За розлику од велїх других вони ше у 
мальованю тримали теми, алє 
реалистичне малярство нє прешло 
добре, нє були зме замерковани. Гоч 
зме зробели добри млаюнки, трочленова 
комисия оценьовала лєм модерни, аб-
страктни малюки.  

Награди були вельки. Перша награда 
виношела 2.500, друга 2.000, а треца 
1.500 евра. Було то нашо перше 
участвованє хторе нам збогацело 
искуство.  

ЕКС ТЕМПОРЕ У ҐРОЖНЯНУ У ИСТРИ

Матка словацка з Риєки 24. 
септембра перши раз орґанизовала 
Подобову колонию. На поволанку їх 
предсидательки Мирослави Гржинич 
одредзени лимит од двох малярох, так 
же ше опрез нашого Дружтва одволали 
Владимир Провчи и Мирта Блажевич. 
Вєдно ше уключели 7 маляре. 

Тей яри Словацом Словацка Репуб-
лика купела хижу на Хостох у Риєки, 
та тема колониї була праве їх хижа зоз 
заграду. Сама тема нє була малярски 
прицагуюца, алє зме ше лапели до 

роботи. Владимир Провчи намальовал 
два роботи, а Мирта Блажевич єдну. 

Истого дня орґанизовани Вечар 
поезиї на хторим наступели 4 авторе. 
Спред Дружтва „Рушняк“ свою поезию 
представел Владимир Провчи хтори 
читал виривки зоз своєй найновшей 
збирки рускей поезиї „Нєми илузиї“ у 
видавтельству Союзу Русинох РГ. Ци-
каве було и представянє авторских би-
оґрафийох, при чим нє чежко заключиц 

же Владимир Провчи зоз своїма 14 
кнїжками поезиї найчисленше друко-
вани поета того Вечара.  

Була то нагода и зашпивац на маце-
ринским язику, та ше уметнїцка пара 
Провчи – Блажевич представела публики 
зоз руску писню „Чия то заградка нє-
орна“ и зоз Провчйовим соло вибором 
ище двох руских шпиванкох. 

Збуванє закончене у веселим дру-
женю учашнїкох и домашнїх.

„РУШНЯК“ НА ПОДОБОВЕЙ КОЛОНИЇ И ВЕЧАРУ ПОЕЗИЇ 
ПРИ СЛОВАКОХ У РИЄКИ

Владимир Провчи зоз малженску 
пару Ґой у Ґрожняну

Учашнїки подовобей колониї опрез Словацкей хижи у Риєки

Владимир Провчи на литературним 
стретнуцу при Словакох у Риєки

КД „Рушняк“ 1. и 2. октобра того 
року участвовало на манифестацийох 
и Академиї з нагоди 100-рочнїци 
орґанизованого живота Русинох и 
Українцох Заґребу, 50-рочнїци од 
снованя Културного дружтва Русинох 
и Українцох Заґребу, та 20-рочнїци 

снованя УКПД „Кобзар“ у Заґребе. 
У програми орґанизаторе предста-

вели єдну кнїжку на тему живота Ук-
раїнцох у РГ и положели венци опрез 
памятнїка Тараса Шевченка.  

На 17 годзин отворена подобова 
вистава Владимира Провчия хтори ше 
за тоту нагоду указал зоз мотивами 
квеца и ладьох. Виставу отворел мр 
Дюра Видмарович, дакедишнї амаба-
садор РГ у України, а медзи иншим и 
подобови критичар, хтори позитивно 
оценєл Провчийово роботи и повязал 
го зоз велькима українскима малярами 
Билокуром, Примайченком и Гордони-
чом. У бешеди вошол до материї 
малюнкох хтори анализовал и указовал 
на позитивносци. Виставу звелїчал 
Каталоґ малюнкох хтори порихтал 
Серґей Бурда. 

Концерт отримали госци, профе-
сийни музичаре зоз Ивано-франкивскей 
обласци у України. 

Ютредзень, 2. октобра, служена 

Служба Божа у церкви св. Кирила и 
Метода. 

Манифестацию провадзели числени 
госци, а медзи нїма и Представитель 
Русинох Городу Заґребу Михайло Тимко 
зоз супругу. 

Владимир Провчи

„РУШНЯК“ НА МАНИФЕСТАЦИЇ УКПД „КОБЗАР“ У ЗАҐРЕБЕ

Мандрач стара назва за пристанїще 
Волоско при Опатиї, у хторим ше 35 
роки отримує Подобова колония. Як и 
роками скорей, маляре КД „Рушняк“ 
участвовали на тей малярскей 
манифестациї и представели малярску 
творчосц Руснацох Приморско-
ґоранскей жипаниї. 

Тогорочна манифестация тирвала 2 
днї: 27. авґуста була пошвецена 
дзецинскей творчосци, а 28. авґуста 

свою творчосц предствели одроснути 
маляре. Медзи 155 викладаами опрез 
„Рушняка“ зоз своїма малюнками на-
ступели Мирта Блажевич, Владимир 
Провчи и Григорий Ґой: Мирта ше 
представела зоз приморскима малюнки, 
Провчи з ладями, а Українєц Ґой з 
портретами Українкох. Попри малюнкох 
виложени и прекрасни фотоґрафиї.  

Орґанизаторе тей подобовей смотри 
„Опатия фестивал“ зоз Опатиї и Уния 

Италиянох, а сам простор на хторим 
ше виклада то отворена площa самого 
пристанїща медзи чамцами и яхтами, 
так же є обачлїви шейтачом и турис-
том. 

Так ше цале Волоско будзи, украшує 
и розвешелює, а весели и маляре бо 
стретаю старих познанїкох зоз котрима 
бешедую и опатраю нови роботи.

МАЛЯРЕ „РУШНЯКА“ НА МАНДРАЧУ

Владимир Провчи у Волоским

Мирта Блажевич на Мандрачу

Дюро Видмарович опрез малюнкох 
Владимира Провчия

Владимир Провчи у Заґребе зоз  
малженску пару Тимко

Културна манифестация мед-
зинародного характера „Кед 
голубица лєцела“, 12. по 
шоре, под покровительством 
Совиту за нацонални мен-
шини Републики Горватскей, 
а у орґанизациї здруженя 
„Руснак“ Дружтва Руснацох 
у РГ, од 23. по 25. септембер 
отримана у Петровцох и Ста-
рих Янковцох, а на хторей 
означена 90. рочнїца народ-
зеня поетеси Любици Сеґе-
ди-Фалц и 10. рочнїца виу-
чованя руского язика и кул-
тури у Старих Янковцох.  
 
Литературно-музични ве-
чар „Шерцо на червеним 

партку“ 
 

Манифестация започала пия-
ток, 23. септембра у Петров-
цох зоз Службу Божу за по-
койнима членами и сотруд-
нїками Дружтва „Руснак“, 
хтору служел петровски па-
рох о. Владимир Седлак, а 
предлужена є з литературно-
музичним вечаром „Шерцо 
на червеним партку“. На ис-
тим у першей часци пред-
ставена збирка поезиї з исту 
назву, нашей упокоєней рус-
кей поетеси и єдней од сно-
вательох Дружтва „Руснак“, 
Любици Сеґеди-Фалц. Мо-
дератор вечара була учитель-
ка Мелана Дюдяр, а о кнїжки 
бешедовали редакторка Еу-
ґения Врабец, та двоме ре-
цензенти, др проф. Михайло 
Фейса и др Томислав Мишир. 
Любково стихи читали др 
Гайналка Фирис, Татяна Мик-
лош и Лїляна Киш. Як члени 
редакциї, на пририхтованю 
кнїжки робели Илона Греце-

шин, Наталия Гнатко и Ми-
рон Гнатко, а кнїжка видана 
з финансийну потримовку 
Совиту за национални мен-
шини Републики Горватскей, 
та Општинох Стари Янковци 
и Боґдановци. 
Музичну часц отворели най-
младши члени Дружтва „Рус-
нак“ Дора Грецешин и Лу-
нафрея Тиркайла, котри за 
тоту нагоду порихтали писню 
о Ганїчки, вец шпивацко-та-
нєчна ґрупа „Голубки“ и стар-
ша шпивацка ґрупа у про-
вадзеню свойого оркестру. 
Спред КУД-а Руснацох 
Осиєк, у провадзеню своїх 
родичох наступела їх най-
младша членїца Надя Здрав-
кович. Зоз шпиваньом и чи-

таньом стихох поетеси Люб-
ки, як ю векшина Петровча-
ньох, а и школярох памета, 
представели ше и петровски 
школяре шицких класох хто-
ри ходза на наставу руского 
язика и култури. Музичну 
часц програми звелїчалим 
госци з Коцура. Спред КУД-
а Жатва по першираз на ма-
нифестациї наступела миша-
на младежска и жридлова 
шпивацка ґрупа.   
 
Зашеданє Шветовей ради 
РРЛ и нащива ОШ Стари 

Янковци 
 
Всоботу, 24. септембра, збу-
ваня започали з покладаньом 
венца на Памятнїк погинутим 
у Отечественей войни у цен-
тру Старих Янковцох, а по-
тим у сали за схадзки отри-
мане зашеданє Шветовей 
ради Шветового конґреса Ру-
синох/Руснацох/Лемкох. На 

зашеданю були присутни чле-
ни ради зоз седем жемох: 
Штефан Лявинец з Мадяр-
скей, Мартин Караш зоз Сло-
вацкей, Андрей Трохановски 
з Польскей, Ґеорґий Фирцак 

з Румуниї, Микола Бобинец 
з України, Дюра Папуґа зоз 
Сербиї и домашнї Мийо 
Шайтош з Горватскей. Заше-
данє водзел предсидатель 
Штефан Лявинец.  
З нагоди означованя 10. роч-
нїци виучованя руского язика 
и култури у Старих Янковцох, 
хторе з родичами школярох 
порушало Дружтво „Руснак“, 
у пополадньових годзинох 
нащивена ОШ у Старих Ян-
ковцох. Госцох зоз седем же-
мох у школи привитали ди-
ректор Андєлко Лучич, учи-

телька руского язика и кул-
тури Илона Грецешин, та 
часц школярох хтори ходза 
на наставу и їх родичи. През 
PowerPoint презентацию ше 
учителька и школяре здогад-

ли, а госци мали нагоду по-
слухац о присельованю Рус-
нацох до того валалу, а през 
фотоґрафиї видзиц активнос-
ци и посцигнути успихи у 
роботи за 10 роки настави. 
Презентация закончела з рус-
ку народну писню „По варо-
шу дражичка“, а школяром 
ше у шпиваню приключели 
и госци.  
 
Културна програма „Кед 
голубица лєцела, 2022.“ 

 
Културна програма „Кед го-

12. КУЛТУРНА МАНИФЕСТАЦИЯ „КЕД ГОЛУБИЦА ЛЄЦЕЛА“, 2022.

Промоция збирки поезиї „Шерцо на червеним партку“

Надя Здравкович з КУД Руснацох Осиєк у провадзеню родичох
Зашеданє Шветовей ради Шветового конґреса Русинох  
Руснацох Лемкох

Тогорочну »Голубицу« отворел саборски заступнїк Велько 
Кайтази

лубица лєцела“ отримана у 
Доме култури у Петровцох, 
а започала з интонованьом 
гимни Републики Горватскей 
и шветочней писнї Руснацох 
у РГ. Гимну Шветового кон-

ґреса Русинох/Руснацох/Лем-
кох (РРЛ), у провадзеню Мар-
тина Караша на гармоники, 
одшпивала мишана шпивацка 
ґрупа ФС „Барвинок“ з Ка-
мюнки (Словацка) и члени 
Шветовей ради РРЛ, а писню 
манифестациї старша шпи-
вацка ґрупа у провадзеню 
свойого оркестра. После ми-
нути цихосци за погинутих 
у Отечественей войни, за по-
койнима членами и сотруд-
нїками Дружтва „Руснак“, 
спред орґанизатора госцох 
привитал Мийо Шайтош, 
предсидатель Дружтва „Рус-
нак“, потим Штефан Лявинец 
як предсидатель Шветовей 
Ради РРЛ, Звонко Костелник, 

член Совиту за национални 
меншини РГ и Велько Кай-
тази, соборски заступнїк 12 
националних меншинох у РГ, 
хтори и отворел тогорочну 
„Голубицу“.  

Културну програму отворели 
наймладши члени Дружтва 
„Руснак“, Дора Грецешин и 
Лунафрея Тиркайла, хтори 
ше у дзецинским руским на-
родним облєчиве панонских 
Руснацох, а у провадзеню 
своєй водительки Ивони 
Гнатко, представели з писню 
„Мой брат Миронь“, а потим 
у провадзеню свойого оркес-
тра наступела и старша шпи-
вацка ґрупа хтору увежбали 
Иван Лїкар и Наталия Гнатко. 
Патраче на тогорочней ма-
нифестациї мали нагоду при-
витац и два русински кул-
турни здруженя з Горнїци. З 
венчиком русинских писньох 
мараморошского краю насту-

пела шпивацка ґрупа „Голу-
бок“ з Перґу Маре (Румуния), 
хтору порихтала Вийорика 
Бойчук. Зоз прешовского 
краю, под руководзеньом 
Мартина Караша, ФС „Бар-
винок“ з Камюнки, виведол 
драмско-музичну сличку 
„Дротаре“, у хторей була на-
года чуц и язик, и писнї, и 
видзиц народне облєчиво 
Руснацох зоз Словацкей. Зоз 
сушедних Старих Янковцох 
мишана шпивацка ґрупа 
Здруженя за пестованє ма-
дярских обичайох одшпивала 
венчик мадярских писньох. 
Под руководзеньом Ани Буч-
ковей, Женска шпивацка ґру-
па КУД-а „Яким Ґовля“ з 
Миклошевцох одшпивала три 

руски народни шпиванки, а 
хлопска шпивацка ґрупа 
КУД-а „Яким Гарди“ з Пет-
ровцох, у провадзеню свойого 
оркестра, представела ше з 
венчиком руских народних 
шпиванкох. Конферансу зло-
жела Наталия Гнатко, а вод-
зели ю Анамария Лїкар, Ма-
тей Бурчак и Лука Еделин-
ски. 
Програму звелїчали петров-
ски парох о. Владимир Сед-
лак, предсидатель Ради Мес-
ного одбору Петровцох Мир-
ко Гарди, Представителька 

рускей националней менши-
ни Осєцко-бараньскей жупа-
ниї Агнетка Балатинац, пред-
сидатель Ради рускей нацио-
налней меншини Вуковар-
ско-сримскей жупаниї Йоа-
ким Ерделї, предсидатель 
Ради рускей националней 
меншини городу Вуковару 
Зденко Бурчак, предсидатель 
Ради рускей националней 
меншини Општинox Боґда-
новци и Томповци, Томислав 
Кетелеш и Славко Ждиняк, 
члени Шветовей ради РРЛ и 
госци зоз седем жемох. 
Манифестация отримана з 
финансийну потримовку Со-
виту за национални меншини 
Републики Горватскей, Ради 
рускей националней меншии 

городу Вуковару та Општи-
нох Стари Янковци и Боґда-
новци. Соорґанизаторе були 
МО Петровци, ОШ Стари 
Янковци, „Горватска жена“ 
Стари Янковци, ДВД Пет-
ровци и ФК „Петровци“. 
Тaк и того року наша „Голу-
бица“ ознова широко розши-
рела свойо криделка та у 
Петровцох и Старих Янков-
цох облапела и привитала 
Русинох/Руснацох/Лемкох зоз 
седем жемох, та змоцнєла 
свойо криделка з ище єдним 
пиречком. Наталия Гнатко  

КУД Яким Ґовля з Миклошевцох КУД Яким Гарди з Петровцох

Госци зоз седем жемох нащивели ОШ Стари Янковци

ФС »Барвинок« з Камюнки (Словацка) и члени Шветовей 
ради РРЛ

Мишана шпивацка ґрупа и орхестра Дружтва »Руснак«

Mаґистра едукациї гор-
ватского язика и литера-
тури Илона Грецешин по-
чала робиц як учителька 
дакус скорей як цо дипло-
мовала. Уж 12 роки препо-
дава руски язик и културу. 
Роби на вецей школох, а 
бива у Петровцох, дзе зме 
ше зоз ню стретли и дакус 
побешедовали. 

Поведзце нам даскельо 
слова о себе. 

Народзена сом 1987. у 
Вуковаре як найстарше дзец-
ко у рускей фамелиї Гнатко, 
од оца Любомира-Бориса и 
мацери Наталиї, народзеней 
Дудаш. Мам двох братох, 
Леона и Мирона и шестру 
Ивону. До малженских водох 
заплївала сом 2011. року зоз 
Мирославом Грецешинoм и 
нєшка сом мац троїх дзецох: 
Дорияна, Дори и Бартола. 

 
Дзе сце препровадзели 

свойо дзецинство и яки Вам 
памятки на ньго? 

 
Дзецинство сом, зоз свої-

ма родичами и братом Лео-
ном, препровадзела у Пет-
ровцох, Вуковаре, Заґребе и 
Подґаричу, а кед зме ше пре-
селєли до Ґарешници, а по-
тим до Новей Ґрадишки, фа-

мелия нам ше звекшала за 
двох членох, бо ше народзели 
двойнята Ивона и Мирон. У 
гоч хторим зме месце жили, 
родичи з нами вше бешедо-
вали по руски, а на драже, 
през бависко з дзецми, на-
учели зме по горватски, значи 
од малючка сом бешедовала 
два язики. Дома зме вше три-
мали нашо руски обичаї, уче-
ли шпивац по руски, та зме 
так предлужели и у вибежен-
стве.  

 
Школовали сце ше у ве-

цей местох. Поведзце нам 
як то було? 

 
Кед сом мала рушиц до 

першей класи, були зме у ви-
беженстве у Подґаричу, у 
Мославини. У тим месце нє 
було школи, та дзеци на 
школским автобусу путовали 
до Трновитичкого Поповцу. 
Гоч исти нє бул далєко, ав-
тобус нє вожел такой до шко-
ли, алє зазберовал школярох 
зоз малих местох, та зме ше 
вожели полну годзину. Як ше 
мойо родичи селєли, так брат 
и я меняли школи.  

Другу класу сом закон-
чела у Ґарешници, а трецу и 
штварту у Новей Ґрадишки. 

До школи сом барз любела 
ходзиц. И нєшка ше з радосцу 
здогадам шицких учителькох 
хтори ме учели, а найбаржей 
на Йованку Мрґич, учительку 
з першей класи. Була то учи-
телька з вельким сцерпеньом, 
велького шерца, алє инсис-
товала на красним писаню, 
цо ми остало по нєшка.  

 
Вец пришла мирна реин-

теґрация. Наш квартель у Ву-
коваре бул розваляни, та ше 
мойо перше врацели до Пет-
ровцох, до баби по оцови. 
Понеже петровски школяре 
до висших класох путовали 
до матичней школи, висши 

класи сом закончела у III Ос-
новней школи Вуковар, алє 
з гордосцу додам же то була 
и перша школа у Подунавю 
зоз горватским наставним 
планом и програму, и на гор-
ватским язику и писму. Зоз 
преселєньом до Петровцох, 
од пиятей по осму класу ход-
зела сом на наставу руского 
язика и култури, бо сом по 
теди нє мала нагоду у школи 
виучовац свой мацерински, 
руски язик. За мнє то було 
вельке ошвиженє у моїм шко-
лованю. Понеже сом плано-
вала уписац факултет, после 
основней школи уписала сом 
Ґимназию у Вуковаре. 

 
Яки маце памятки на 

студентски днї, а и як ви-
патрало ваше цале школо-
ванє по нєшкайши днї? 

 
Од вше сом любела читац. 

Горватски язик ми од першей 
класи бул облюбени наставни 
предмет, та при вибору фа-
култета нє було вельо розду-
мованя. На Филозофским фа-
култету у Осиєку уписала 
сом єднопредметни студиї 
горватского язика и литера-
тури, и була сом прията медзи 
перших 10 кандидатох. Шиц-

ВЕЛЬКА ОДВИЧАТЕЛЬНОСЦ УЧИЦ ДЗЕЦИ - I ЧАСЦ
РОБОТНЇКИ У ПРОСВИТИ

Илона Грецешин У першей класи з учительку Йованку Мрґич у Трновитичким 
Поповцу

Илона з родичами, шестру Ивону та братами Леоном и Миро-
ном

ки пейц роки закончела сом 
у предвидзеним року.  

Дипломoвала сом 2011. 
року на тему 
„Rutheni/Rusini/Rusnaci 
izgubljeni u prijevodu“ и до-
стала сом фахову приготовку 
маґистра едукациї горватско-
го язика и литератури або 
скрацене mag. educ. philol. 
croat. Пре специфичносц 
теми, а на поволанку Фило-
зофского факултетa у Осиєку, 
пo перши раз у випитовацкей 
комисиї штварти член бул 
зоз Филозофского факултета 
у Новим Садзе, дзе ше на-
ходза студиї Русинистики. 
Так на одбрани моєй дип-
ломскей роботи бул др проф. 
Михайло Фейса.  

 
Писанє дипломскей ро-

боти порушало у мнє векшу 
заинтересованосц за свой ма-
церински, руски язик та сом 
после дипломованя, на Фи-
лозофским факултету у Но-
вим Садзе уписала докторски 
студиї Русинистики и назда-
вам ше же го закончим.  

 
Кеди сце пожадали буц 

учителькa и як то було пер-
шираз стануц пред школя-
рох и дацо им викладац? 

 
Кед баржей роздумам, 

вше сом мала жаданє буц 
учителька, а саме чувство 
першираз стануц пред шко-
лярох дожила сом кед сом 
була на пракси у Осиєку. 

Велька то одвичательносц 
учиц дзеци, бо учителє тоти 
хтори на єден способ формую 
дзецко яґод подобу. Прето, 
вообще, у каждим подручу 
вихованя дзецка барз важни 
приступ, сцерпезлївосц и 
змист хтори ше преноши, а 
поверх шицкого, муши ис-
новац любов спрам тей ро-
боти.  

 
Кеди сце почали робиц 

и дзе нєшка робице? 
 
Малa сом щесца же сом 

роботу достала два мешаци 
скорей як сом дипломoвaла. 
По фаху сом маґистра еду-
кациї горватского язика и ли-
тератури, алє, понеже ше глє-
дала учителька руского язика 
и култури по моделу Ц у пет-
ровскей и миклошевскей 
школи, прилапела сом тоту 
роботу. Була сом сиґурна же 
ю будзем окончовац квали-
тетно, першествено прето же 
сом Рускиня, жридлови бе-
шеднїк руского язика, вихо-
вана сом и виросла у рускей 
фамелиї у хторей сом жила 
елементи руского културного 
скарбу. На наставу руского 
язика и култури у основней 
школи почала сом ходзиц та-
кой накеди ше ми указала 
нагода, участвовала сом вецей 
раз на Лєтней школи Русинох 
и Українцох Републики Гор-
ватскей як учашнїк и як пре-
подавач, а з дипломованьом 
на тему з подруча русинис-

тики заокружене мойо фор-
мованє особи як Рускинї.  

През роботу спознала сом 
проблематику у нєдостатку 
фахового кадру настави рус-
кого язика и култури, як и 
нєможлївосц здобуваня фа-
ховей приготовки за препо-
даванє того предмету, прето 
же факултует на хторим би 
ше тота фахова приготовка 
здобула нє же нєт у Репуб-
лики Горватскей, алє го нєт 
нїґдзе на швеце. Же бим 
змоцнєла свою фаховосц, 
уписала сом докторски студиї 
на Оддзелєню за русинистику 
Филозофского факултета у 
Новим Садзе.  

 
Идуци школски рок пред-

лужуєм робиц у петровскей 
школи на истим роботним 
месце и у приватней Ґимназиї 
„Ґаудеамус“ у Осиєку, дзе 
преподавам латински язик. 
У новембре истого року по-
чинам преподавац руски язик 
и културу у Старих Янковцох, 
хтори успишно порушани на 
инициятиву родичох и Друж-
тва „Руснак“. Пременки ше 
одбули 2015. року бо запо-
чинам преподавац руски язик 
и културу и у Вуковаре у 
ОШ Антуна Бауера, а саму 
наставу порушали родичи, 
Дружтво „Руснак“ и Рада 

рускей националней менши-
ни городу Вуковару. Тото цо 
скапчує мою фахову приго-
товку и роботу на хторей ро-
бим, то язик, лєм же є тераз 
унапрямени едукованю и об-
разованю свойого мацерин-
ского, руского язика. Oд 2015. 
року ознова полни роботни 
час преподавам руски язик 
и културу у Петровцох, Ста-
рих Янковцох и Вуковаре.  

 
Пре длугорочне нєришо-

ванє можлївосци доставаня 
роботи учителя язика и кул-
тури националней меншини 
по моделу Ц на нєодредзени 
роботни час, на особну ини-
циятиву, а у поради з Ми-
нистерством науки и обра-
зованя РГ, порушала сом и 
виборела вименку за можлї-
восц доставаня роботи на нє-
одредзени роботни час, хтора 
прилапена 2019. року. Так од 
истого року, на роботним 
месце учительки руского язи-
ка и култури доставам роботу 
як фахова особа на нєодред-
зени час. Руски язик и кул-
туру преподавам 12 школски 
роки.  

 
 Предлужує ше... 
 

Лю. Гаргай 

После дипломованя зоз випитовацку комисию

Илона з мацеру Наталку и оцом Борисом

     Наступ на културних 
програмох других национал-
них меншинох вше красна 
нагода за друженє, презента-
цию своєй култури, творенє 
нових сотруднїцтвох и че-
ранє искуствох. Нагода за 
горе спомнуте указала ше 15. 
октобра у Чаковцох, дзе от-
римана 24. Смотра фолклора 
„Чак 2022.“ у орґанизациї 
Културно-уметнїцкого друж-
тва Мадярох „Чаковци“, а 
под покровительством Оп-
штини Томповци и Вуковар-
ско-сримскей жупаниї. 
     После длугшого часу ма-
дярска манифестация у Ча-
ковцох дзвигнута на висши 
уровень зоз векшим числом 
културних колективох, а 
медзи почеснима госцами 
бул и мадярски конзул Зол-

тан Часар. На отвореней 
бини Мадярского дома, по-
при домашнього КУД „Ча-
ковци“, наступели ище три 
мадярски аматерски колек-
тиви: „Ади Ендре“ Кородь, 
Népkör Осиєк и Здруженє за 
пестованє обичайох Мадя-
рох Стари Янковци, та 
штири горватски дружтва: 
„Тканица“ Винковци, „Беча-
рини“ Дяково, „Антун Ґустав 
Матош“ Товарнїк и „Звонко 
Ґалович-Нона“ Томповци. 
Нащивителє тиж мали на-
году опатриц наступ трох 
руских дружтвох. КУД 
„Осиф Костелник“ з Вуко-
вару представело ше зоз 
шпиванками „Зрели, зрели 
червени ягоди“ и „У лєшику 
при валалє“, дружтво „Рус-
нак“ Петровци зоз свою дзе-

цинску ґрупу „Голубчата“ 
указало венчик шпиванкох и 
дзецинских бавискох, а КУД 
„Яким Ґовля“ з Миклошев-
цох наступело зоз своїма 
трома секциями: дзецинску, 
старшу танєчну и женску 
шпивацку ґрупу.   
 
     У рамикох манифестациї 
було отримане и змаганє у 
вареню „чобанцу“. Сама на-
зва єдла гутори же то мадяр-
ске єдло, алє понеже є барз 
популарне у Горватскей, велї 
ше тримаю за правих спе-
циялистох у його пригото-
веню. На змаганє були при-
явени дзевец екипи од двох 
членох. Каждей екипи було 
доставене єднаке количество 
истого мишаного меса, а за 
додатково присмачки му-

шели ше остарац сами зма-
гателє. После деґустациї 
шицких чобанцох, жири по-
твердзел репутацию Мадя-
рох як найлєпших кухарох 
чобанцу, бо перши два места 
завжали праве їх екипи: 
Здруженє Мадярох городу 
Вуковару и Ґенерални конзу-
лат Мадярскей у Осиєку. 
Прето окреме цеши же Рус-
наци на тей кулинарскей ви-
воланки виборели треце 
место – екипа КУД-а „Яким 
Ґовля“ котру представяли 
двоме Миклошевчанє, браца 
Ґоран и Борис Бучко. После 
програми госци и учашнїки 
могли коштовац шицки ува-
рени чобанци и длуго водзиц 
дискусиї о одлукох жирия.
      

Леся Мудри 

НА МАНИФЕСТАЦИЇ „ЧАК 2022.“ У ЧАКОВЦОХ  
НАСТУПЕЛИ ТРИ РУСКИ ДРУЖТВА

Наймладши члени Дружтва Руснак – Голубки КУД „Осиф Костелник“ Вуковар

Женска шпивацка ґрупа КУД „Яким Ґовля“ з МиклошевцохСтарша танєчна ґрупа КУД „Яким Ґовля“ з Миклошевцох

Єшень 2022. року принєсла нам 
дижджовни днї котри пришли такой по 
жатви слунечнїку, а скорей ламачки ку-
курици, цо одложело тлачидбу и ламачку, 
а и звекшане количество влаги принєсло 
кукрици проблеми зоз зявеньом мико-
токсинох. Попри такого сушного рока 
и подлєйшу квалитету кукурици пре 
сушу, а зоз вельким количеством диж-
джу у фази дозреваня (цо створело иде-
ални условия за развиток печарочкох) 
на шор пришол ище єден проблем зоз 
кукурицу котри статкаром очежшує 
карменє статку, то розвой рижних ми-
котоксинох, а найчастейши и найакту-
алнєйши то афлатоксини. 

При рижних виглєдованьох мико-
токсини ше повязую зоз ризиком од 
хоротох при людзох и статку, та ше 
млєко строго контролує на присутносц 
афлатоксину, котри статкаром прави 
проблем бо млєчари нє одкупюю за-
ражне млєко. 

Урожаї кукурици у петровских хо-
тарох того року просеково иду од 3 по 
3,5 т по катастарским гольту, а зоз 
таким просеком можеме заключиц зе 

було кукурици котри родзели и попод 
3 тони по катастарским гольту, шицко 
у зависносци кельо дзе було влаги. 
Коло такей суши було и за обчековац 
же урожаї буду таки яки су, бо лєпше 
же би зродзела и дакус, як нїяк. 

По дижджовним периодзе початком 
єшенї ламачка и шицки други роботи 
окончую ше без претаргнуца бо нє було 
значних паданьох. Кукурица за тераз 
трима цену коло 2,35 кн/кґ, цо за тераз 
и нє подла цена, алє ище нє обявена 

цена сушеня кукурици у силосох, котре 
ше муши плациц та то такой дзвига 
трошки продукциї, односно зменшує 
цену кукурици. После лупаня кукурици 
на полю на шор приходзи тарупованє, 
кед комбайн нє ма таруп на хедеру, 
муши ше мелчиц рошлїнова маса котра 
остала на полю. Мелченє рошлїновей 
маси векшином ше окончує зоз малче-
рами и тарупами, док ше у слунечнїку 
тото може окончиц и зоз танєрачу. Тота 
робота нам обезпечує же би ше часц 
хасновитих макро и микроелементох 
врацел до жеми и будуцей култури по-
могли дац цо лєпши урожай, а при тим 
нам тиж так и олєгчую дальши роботи 
на полю як цо то танєранє або оранє 
по отлаченей култури. 

По законченю тлачидби слунєчнїку 
и кукурици пред нами була єдна значна 
робота – рихтанє жеми за шатву и сама 
шатва єшеньских културох, у чиєй 
структури у вельким проценту найзас-
тупенше жито, а после нього ярец. Сам 
процес шатви важне окончиц зоз за-
щиценим нашеньом же би ше рошлїни 
у самим старту защицели од рижних 
хоротох, а найважнєйше од шмердзацей 

шнїци, котра на концу може упрепасциц 
цали урожай. На нашеню важне одробиц 
саму защиту прето же то єднак важне 
у цалим процесу як и шицки други 
операциї, шатва, гноєнє, защита…  

Рихтанє польох за шатву ше най-
частейше окончує зоз чежкима танєра-
чами котри правя мелке и мегке пасмо 
за шатву, док гевтот хто нє ма таки ма-
шини оре и окончує класичне пририх-
тованє жеми зоз кус вецей похаснова-
ного часу и горива наспрам танєрованя.  

Кед бизме ше оглядли и опатрели 
яки бул рок, зоз нєправилнима паданями 
котри на концу найбаржей уплївовали 
на урожай кукурици и сої, док слунечнїк 
принєсол свой просекови урожай. Ку-

курица од свойого старту добре напре-
довала, розвивала ше, напредовала рош-
лїнова маса док нє пришол шор на оп-
лодзованє, хторе ше тиж досц солидно 
одвивало, бо зме мали период од дас 7-
8 днї без рекордних лєтних температу-
рох, було коло 25°Ц, цо одвитовало оп-
лодзованю. Потим маме длугоки период 
без паданьох, так же при кукурици за 
мали урожаї одвичательна лєм єдна 
ставка, а то диждж, котри єдини могол 
спашиц и злєпшац урожаї.  

Прето польопривреду наволую фаб-
рика под отвореним нєбом. Нє можеме 
на шицко уплївовац, а мушиме шицко 
поробиц и уложиц же бизме ше голєм 
наздавали просековим урожайом. Того 
року були рекордно вельки укладаня, 
так же нє було места за гришки. Єден 
добри диждж у правей хвильки преме-
нєл би ситуацию на лєпше, алє нє може 
шицко буц як бизме сцели. 

Антун Гарди

Заражена кукурица

Лупанє кукурици на полю

Приказ мелчованей рошлїновей маси 
кукуричанки

Третироване и нєтретироване жито

КУКУРИЦА И СЛУНЕЧНЇК И ПОПРИ ВЕЛЬКИХ  
УКЛАДАНЬОХ ТЕЙ ЄШЕНЇ ПОДРУЦЕЛИ

�  STARE FOTOGRAFIJE - СТАРИ ФОТОҐРАФИЇ IZ RADA SAVEZA - ЗОЗ РОБОТИ СОЭЗУ 

Нєшка пред нами 
єдна красна фотоґрафия зоз 
Петровцох хтору нам даро-
вал Владо Раґайов зоз Вуко-
вару, а хтори у свой час 
танцовал у першей постави 
танєчнїкох КУД „Яким 
Гарди“ Петровци. Владо на 
спак фотоґрафиї написал, 
так чисто за себе же би знал, 
же вона настала 1982. року. 
Петровчанє роками мали 
квалитетну танєчну ґрупу 
танцошох хтори виводзели 
свойо танєчни точки на 
велїх наступох як у своїм ва-
лалє, та так и по других мес-
тох у держави и споза єй 
гранїцох.  

У кнїжки Штефана 
Гудака под назву 85 роки 
културно-просвитней и 
уметнїцкей роботи, у пери-
одзе од 1919. по 1999. рок, 
записане же перши танєц у 
Петровцох поставел Юрий 

Шереґий 1940. року под 
назву „Гопак колом“. У 
истей кнїжки находзиме по-
даток же у тим периодзе 
(1919-1999) штернац особи 
у петровским Дружтве по-
ставели єден або вецей 
танци. Найвецей танци по-
ставел дакеди аматерски, а 
тераз професийни хореоґраф 
Звонко Костелник, хтори ше 
тиж находзи на тей фотоґра-
фиї. Костелник ше перши 
раз спомина 1976. року кед 
поставел танєц „Решето“. 
Спомнутого 1982. року кед 
фотоґрафия настала, Костел-
ник у Петровцох поставел 
аж дзевец танци. То саме за 
себе вельо гутори нє лєм о 
хореоґрафови, алє и о танцо-
шох хтори любели танцовац, 
дзечнє приходзели на проби 
и лєдво чекали же би на-
учели ище єден нови танєц. 
Же би ше шицки танци 

добре увежбало и запаме-
тало хореоґрафию були по-
требни годзини и годзини 
тренинґу. 

На фотоґрафиї з лїва 
на право находза ше дзивки: 
Наталия Дудаш, Златка Гар-
гай, Снежана Живкович, 
Ярослава Пап, Славица 
Сенек, Блаженка Мудри, Яс-
минка Гарди, Миряна 

Савич; опрез дзивчатох 
дакус зогнути троме леґинє: 
Янко Иван, Михайло Чапко, 
Зденко Кетелеш; куча: Зво-
нимир Надь, Зоран Рускай, 
Винко Дудаш, Дамир Му-
зичка, Звонко Костелник и 
опрез шицких Владо Раґай. 

 
Лю. Гаргай

ПЕТРОВСКИ ТАНЄЧНЇКИ 1982. РОКУ
СТАРИ ФОТОҐРАФИЇ

Розписую  К О Н К У Р С 
Зa прогрaми видaвaтельствa у 

2023. року спрaм критериюмох зa 
утвердзовaнє финaнсийней 
потримовки зa прогрaми 
нєвлaдових здруженьох и 
здруженьох нaционaлних 

меншинох нa конкурс ше можу 
явиц шицки полнолїтни ґрaждaнє 
РГ хтори зaдовoлюю критериюми 

конкурсу.  
Критериюми:  

– литературне дїло зa хторе ше 
глєдa финaнсийнa потримовкa 

муши буц нaписaне нa руским або 
на горватским язику (нє виключує 
ше aнї двоязични приклaд руско-

горвaтски)  

– литературне дїло требa же би 
було вязaне зa животни обставини 
Руснацох нa нaшим просторе aбо 
ширше – зоз облaсци етнолоґиї, 

историї, церковного, културного и 
явного животa, як и зоз 

кaждодньового живота нaших 
людзох  

– литературне дїло може буц 
нaменєне одроснутим особом, 

млaдежи и дзецом 
– литературне дїло може буц 
нaписaне у шицких кнїжовних 
родoх – лирским, епским aбо 

дрaмским, може буц мемоaрскa, 
aвтобиоґрaфскa aбо биоґрaфскa 

прозa  

– Зa конкурс aвтор муши окрем 
aвторского дїлa доручиц свою 
биоґрaфию, нaйменєй єдну 

рецензию нa литературне дїло 
хтору нaписaл рецензент знaчни зa 

облaсц до хторей спaдa дїло и 
подaтки о рецензентови  

– литературне дїло ше посилa 
виключно у компютерскей 

форми нa e-mail aдреси Союзу aбо 
Новей думки, aбо по пошти нa 

горню aдресу, тиж тaк у 
компютерскей форми – конкурс 
отворени по 10. децембер 2022. 

року  
 

Редaкция Новей думки

Союз Русинох РГ 
Рaди Eвропи 93, 32000 Вуковaр 
e-mail: savezrusina@gmail.com 
Совит „Новей думки”, Рaди Европи 93, 32000 Вуковaр 
e-mail: novadumka@gmail. com  

�  SPORT - СПОРТ  

Posljednja kolumna izvi-
jestila vas je o ljetnim akcijama 
NK Rusina, a od tada je odi-
grano sedam utakmica. Dobro 
smo krenuli u prvenstvo, ali 
su posljednje dvije utakmice 
završile  nažalost porazom.  

Ambicije su nam svakako 
bile sami dosegnuti vrh 2. ŽNL, 
ali odlaskom ponajboljih igrača 
iz prošle sezone ambicije su 
dakako splasnule. Ipak, prva 
dva kola došli smo do dvije 
pobjede, prvo protiv momčadi 
Radničkog u gostima rezulta-
tom 2:3, iako je bilo puno lakše 
nego što sam rezultat kazuje, 
te smo ugostili ekipu iz Lovasa 
koju smo također nakon nešto 
lošijeg ulaska u utakmicu i re-
zultata 0:1 ipak preokrenuli u 
svoju korist i pobijedili 4:1. 
Treće kolo gostovali smo u 
Borovu kod Sloge, momčadi 
koja će vjerojatno bit prva te 
smo teško poraženi s visokih 
6:1. Raspored nam nije išao 
na ruku pa smo i sljedeće kolo 
išli na vruće gostovanje u Br-
šadin, ali smo ostali neporaženi 
što je zasigurno bio dobar re-
zultat za žute iz Mikluševaca. 
Nakon toga u goste su nam 
došli momci iz Ilače gdje smo 
vrlo rano poveli 2:0, gosti su 
zabili odmah na 2:1 i tako je 
rezultat koji je bio u prvih 20 

minuta ostao i do kraja te se 
nije mijenjao. Utakmica u Bap-
skoj koja je slijedila definitivno 
je bila pravi ispit iz kojeg smo 
dobili 5, ali nažalost golova u 
našoj mreži bilo je dosta i s 
našim greškama u obrani, a 
protivnik je bio nemilosrdan i 
sve kaznio što i pokazuje ko-
načan rezultat od 5:1. Priliku 
za iskupljenje imali smo na 
domaćem terenu protiv Pače-
tina i sve je krenulo odlično 
po Rusin. Poveli smo preko 
Tulića 1:0, ali drugo poluvri-
jeme i jedan sumnjiv jedanae-
sterac okrenuo je utakmicu u 
drugom smjeru te još jedan 
neočekivani poraz. 

 Sve u svemu s obzirom 
na igrački kadar sredina lje-
stvice je realna. Možemo reći 
da je u nekim utakmicama fa-
lilo i malo sreće, ali definitivno 
očekujemo nešto bolje rezultate 
do sljedećeg javljanja. Igrači 
koje sigurno treba istaknuti i 
koji nose teret na svojim leđima 
za sada su Ivančević i Tulić 
koji su zabili i asistirali većinu 
pogodaka, ali nadamo da će 
do polusezone, do koje su preo-
stale još četiri utakmice, biti 
još koji pojedinac koji će im 
se priključiti svojim golovi-
ma. 

Hrvoje Zagorac

NK RUSIN U JESENSKOM KOLU U  
SREDINI LJESTVICE 2. ŽUPANIJSKE LIGE

Першого новембра того року наполнєли ше полни 31 
длугоки роки од кеди погинул наш мили син и брат 
Борис. Нашо думки навше оставаю з нїм, час нє 

зменшує нашо болї же зме го страцели. Здогадованя на 
його весели ошмих и писню, його любов ґу животу 
нєпреривно нас споминаю на чежку утрату з хтору 

жиєме. Погинул як горватски бранїтель, дал живот за 
нашу Горватску. Боль же зме го страцели будзе жиц 

вєдно з нами по конєц нашого живота.  
 

Родичи Силвестер и Иринка Дороґхази, и брат 
Томислав зоз фамелию

Борис  
Дороґхaзи 

(горвaтски брaнїтель) 
(1968 - 1991)

НА ЗДОГАДОВАНЄ

Штредком септембра, после краткей и чежкей хороти, умар 
горватски бранїтель, подпредисдатель Союзу Русинох РГ, 

предсидатель КУД „Осиф Костелник“ Вуковар, 
подпредсидатель Жупанийскей Ради рускей националней 
меншини ВСЖ, член Ради рускей националней маншини 

Городу Вуковару, Владо Русин. 

Владо Русин народзени 29. юния 1956. року у Вуковаре, у 
фамелиї Мариї и Славка Русинових. Основну школу и 
ґимназию закончел у родимим Вуковаре. По законченю 
ґимназиї уписал Польопривредни факултет у Винковцох. 
Закончел музичну школу Франьо Кухач у Вуковаре, напрям 
гармоника и ґитара. На останїм року зохабя факултет и 
почина робиц у Чазматрансу. Потим ше женї зоз супругу 
Младенку, зоз хтору мал два дзивки: Таню и Марию.  

Початком Отечественей войни у РГ, 2. мая 1991. року 
добродзечнє ше приключел бранїтельом Вуковару. Ранєти є у 
Кветним населєню 31. октобра 1991. року, до глави, руки, 

ноги и хрибта. У пиньвици вуковарского шпиталю и дочекал 
18. новембер. При Древеним пияцу у Вуковаре го 

зарабровали и одведли до сербских концентарцийних лаґрох 
у Сримскей Митровици и Нишу, дзе остал по черанку у 

Шамцу. У 204. Бриґади остал по 1993. рок, а у Винковцох у 
10. полковниї по 1999. рок кед пошол до бранїтельскей 

пензиї. 

По врацаню дому, до Вуковару, уключел ше до Городского 
огньогасного оркестра, а нєодлуга ше активно уключел до 
културней роботи Руснацох у РГ, прешенствено у Союзу 
Русинох РГ, Городу Вуковару и ВСЖ, а познєйше бул 

вибрани и до политичних руских целох (до руских Радох).  

Зазберовал нових членох, звекшал орекстер КУД „Осиф 
Костелник“, на чиїм чолє як предсидатель остал два мандати. 
Мал нєпреривну жажду за животом, бул порихтани превжац 
и треци мандат, алє го шмерц одняла зоз нашей заєднїци. 

Його енерґия и любов ґу Руснацом останю нам навше у 
здогадованю. 

Вичная памят!

ВЛАДО 
РУСИН 

(горвaтски брaнїтель) 
(1956–2022)

НА ЗДОГАДОВАНЄ




